
​​ᓇᓂᑦᑎᓯ

4	 ᑐᓴᒐᒃᓴᖏᑦ ᐃᒡᓯᕙᐅᑕᖅ ᑲᑎᒪᔨᓄᑦ, ᓚᐃᓴ ᐊᐅᑦᓚᓗᒃ ᒍᐊᑦᔅᑯ

6	 ᓇᓐᓯ ᐃᑐᒃ, ᐊᖓᔪᖅᑳᖅ ᐊᒻᒪᓗ ᑐᑭᒧᐊᒃᑎ

7	 ᓯᕗᓪᓕᐅᑎᓂᐊᖅᑐᑦ ᓅᑉᐸᓪᓕᐊᓗᑕ ᓯᕗᒻᒧᑦ

7	 ᐅᓚᔭ ᑕᒻᐳᓖᒃ, ᐊᖓᔪᖅᑳᖅ ᑐᖏᓕᖓ ᐊᐅᓚᑦᓯᓂᕐᒧᑦ

8	 ᒐᕙᒪᒃᑯᑦ ᐊᒻᒪᓗ ᓄᓇᓕᖕᓄᑦ ᐃᓚᒌᒍᓯᑦ
8	 ᑮᓇᐅᔭᖅᑑᑎᒃᓴᑦ ᑐᓂᔭᐅᓂᖓ ᖃᑭᔾᔪᑎᒃᓴᓕᐅᕐᓂᖅ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, 		 	
	 ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᖃᕿᔾᔪᑎᒃᓴᓕᐅᖃᑎᒌᑦ ᑲᓇᑕᓗ

8	 ᑭᒡᒐᖅᑐᐃᓂᖅ ᐅᓪᓗᐊ

9	 ᐅᓪᓗᖅ ᑐᑭᓯᓇᓱᖃᑎᒌᒡᕕᒃ - ᑲᑎᒪᔪᑦ ᒥᓂᔅᑕᐃᑦ ᐃᓅᓯᕐᒥᒃ ᐱᔪᓐᓇᐅᑎᖃᕐᓂᕐᒧᑦ – 	 	
	 ᒪᐃ 20, 2026 – ᐅᓕᔾᔭᐃᓇ, ᓴᔅᑲᑦᓱᐊᓐ

10	 ᓵᖓᔭᖏᑦ ᑲᓇᑕᒥ ᒪᓕᒐᓕᐅᕐᕕᒃᔪᐊᖅ ᑲᑎᒪᔨᕋᓛᖑᐃᓐᓇᖅᑐᑦ ᐊᕐᓇᓄᑦ – 	 	 	
	 ᐃᓕᑦᑎᓇᓱᒃᑐᑦ ᐃᓂᖓᓂᒃ ᐊᒻᒪᓗ ᐱᓕᕆᔭᐅᔪᓐᓇᖅᑐᑦ ᐊᕐᓇᓄᑦ ᑭᒫᕕᑦ ᐊᒻᒪᓗ 	 	 	
	 ᐃᒡᓗᒋᓚᐅᑲᒍᓐᓇᖅᑕᖏᓐᓄᑦ

10	 ᐊᕐᕕᐊᑦ ᖁᕕᐊᓱᒍᑎᖃᖅᑐᖅ ᑐᓴᖅᑎᑕᐅᖕᒪᑕ ᐃᓄᐃᑦ ᓄᓇᖓᓄᑦ 	 	 	 	
	 ᐃᓕᓐᓂᐊᕐᕕᒃᔪᐊᒃᓴᖅ ᑕᐃᑲᓃᓐᓂᐊᖅᑐᖅ

10	 ᐃᓄᖕᓂᒃ ᑎᒍᔭᐅᑦᑕᐃᓕᑎᑦᑎᓂᖅ ᑮᓇᐅᔭᓕᐅᕈᑕᐅᖁᓇᒋᑦ ᐃᓕᓐᓂᐊᖅᑐᑦ ᑲᑎᒪᓪᓗᑎᒃ

11	 ᑕᐱᕇᑦ

12	 ᐸᐅᒃᑑᑎᒃᑯᑦ ᐃᖏᕐᕋᓯᑎᓯᒪᔭᖏᑦ
12	 ᐊᑐᐊᒐᐃᑦ ᑲᑎᒪᐅᑎᒃᓴᑦ ᑕᕝᕙᓃᑉᐳᑦ

12	 ᖁᕕᐊᓱᒍᑎᖃᕐᓂᖅ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᖃᐅᔨᓴᕐᓂᕐᒧᑦ ᐱᓇᓱᐊᕈᓯᖓ

13	 ᐋᓐᓂᐊᖅᑕᐃᓕᑎᑦᑎᓂᖅ

13	 ᐋᓐᓂᖅᓯᖃᑦᑕᕈᓐᓃᖅᑎᑦᑎᓂᖅ, ᓱᒃᑯᓴᐃᖃᑦᑕᕈᓐᓃᖅᑎᑦᑎᓂᖅ ᐊᒻᒪᓗ ᐃᖃᖅᑐᐃᔪᓕᕆᓂᖅ
13     ᐃᓄᐃᑦ ᐃᖅᑲᖅᑐᐃᔪᓕᕆᓂᕐᒧᑦ ᐱᓕᕆᖃᑎᒌᖕᓂᖓᑦ
13     ᐅᓂᑉᑲᐅᓯᕗᑦ ᑐᓴᖅᑕᐅᑎᑦᑎᓂᖅ ᐊᖑᑎᑦ ᐊᕐᓇᐃᓪᓗ ᓇᓕᖃᕇᒃᑎᑕᐅᓐᖏᓐᓂᖏᓐᓂᒃ

14	 ᐃᓅᓯᓕᕆᓂᕐᒥ ᐊᒻᒪᓗ ᒪᑭᒪᓇᓱᐊᕐᓂᕐᒥ ᐱᕙᓪᓕᐊᑎᑦᑎᓂᖅ
14      ᐃᒡᓗᓕᕆᓂᖅ ᐊᒻᒪᓗ ᕿᒫᕕᑦ ᖃᐅᔨᓴᖅᑕᐅᓂᖏᑦ ᐱᓕᕆᐊᖑᔪᖅ

15	 ᖁᔭᒋᓂᖅ ᐊᒻᒪᓗ ᐃᓕᓴᕆᓂᖅ ᒥᐊᔨ ᓴᐃᒪᓐ, ᑭᖕ ᑭᒡᒐᖅᑐᑎᖓ

16	 ᒪᐃ 5 – ᑲᓇᑕᐅᑉ ᐅᓪᓗᐊ ᖃᐅᔨᒪᓂᐊᕐᒪᑕ ᐊᓯᐅᖃᔪᓂᒃ ᐊᒻᒪᓗ 			 
	 ᐃᓄᐊᖅᑕᐅᓯᒪᔪᓂᒃ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ

17	 ᐊᒻᒪᓗ ᓂᕕᐊᖅᓵᑦ

19	 ᑐᓴᒐᒃᓴᓕᕆᔨᒃᑯᓂᑦ ᐊᐱᖅᓱᖅᑕᐅᔪᑦ
19	 ᓂᕆᐅᒋᔭᕗᑦ

19	 ᐃᓄᒃ ᐊᕐᓇᖓ ᐊᕐᕌᒍᒥ ᐊᒻᒪᓗ ᒪᒃᑯᒃᑐᖅ ᐊᕐᓇᖓ ᐊᕐᕌᒍᒥ

19	 ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ ᐱᓕᕆᐊᖃᖃᑎᒌᓐᓂᖏᓐᓄᑦ ᑲᑎᒪᔨᕋᓛᑦ

19	 ᒐᕙᒪᑐᖃᒃᑯᑦ | ᑲᓇᑕᒥ ᐊᕕᒃᑐᖅᓯᒪᔪᑦ | ᑎᐅᓕᑐᐊᓕᔅ ᒥᓂᔅᑕᖏᑦ ᐱᔭᒃᓴᖃᖅᑐᑦ 	
	 ᐊᕐᓇᓄᑦ ᐊᖅᒪᓗ ᓄᓇᖅᑲᖅᑳᖅᓯᒪᔪᑦ ᓯᕗᓕᐅᖅᑎᖏᑦ ᑲᑎᒪᓚᐅᖅᑐᑦ

19	 ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ ᑲᑎᒪᕕᒃᔪᐊᖅᑐᑦ

20	 ᐃᓄᐃᑦ ᐊᕐᓇᐃᑦ ᐅᔭᕋᒃᓯᐅᖅᑐᓂ ᑲᒻᐸᓂᐅᔪᓂ



ᐅᕙᒍᑦ ᑕᓚᕖᓴᒃᑯᑦ ᐊᐱᖅᓱᖅᑕᐅᕗᖅ ᓘᓯ ᑐᓗᒑᕐᔪᖕᒥᑦ

ᑐᓴᒐᒃᓴᖏᑦ ᐃᒡᓯᕙᐅᑕᖅ 
ᑲᑎᒪᔨᓄᑦ 
  ᓚᐃᓴ ᐊᐅᑦᓚᓗᒃ-ᒍᐊᑦᔅᑯ

ᑭᖑᓂᑦᑎᓐᓂ ᐊᒥᓲᓐᖏᑦᑐᑦ ᑕᕿᓄᑦ ᐊᒥᓱᓂᒃ 
ᐱᔭᒃᓴᖃᓚᐅᖅᑐᒍᑦ ᐊᒻᒪᓗ ᐱᓕᕆᔪᒪᓐᓇᑦᑎᐊᓚᐅᖅᑐᖅ. 
ᖁᕕᐊᓇᖅᐳᖅ ᒫᓐᓇ ᐊᐅᓚᑦᓯᔨᕗᑦ ᑲᔪᓯᔪᒥᒃ 
ᐃᖏᕐᕋᑦᑎᐊᖏᓐᓇᖅᐳᖅ, ᓴᖕᖏᔫᓕᖅᑐᑦ ᐃᓚᒌᒍᓯᖏᑦ, ᐊᒻᒪᓗ 
ᐱᕚᓪᓕᖅᓯᒪᔪᑦ ᑕᒪᐃᑕ ᓯᕗᓪᓕᐅᑎᒋᐊᖃᖅᑕᕗᑦ ᐃᓄᖕᓄᑦ 
ᑕᒪᐃᓐᓂ ᑲᓇᑕᒥ.

ᐱᕕᖃᖅᑎᑕᐅᓚᐅᖅᐳᖓ ᐱᓕᕆᖃᑕᐅᓪᓗᖓ ᐊᒥᓱᓂ 
ᑐᓴᒐᒃᓴᓕᕆᔨᒃᑯᓂᑦ ᐊᐱᖅᓱᖅᑕᐅᓪᓗᖓ ᐊᖏᒡᓕᐊᕐᓂᐊᕐᒪᑕ 
ᐱᓕᕆᐊᕆᔭᕗᑦ ᐊᒻᒪᓗ ᖃᐅᔨᒪᔭᐅᖁᔨᓪᓗᖓ ᐱᔾᔪᑎᓂᒃ 
ᐊᑑᑎᖃᓛᑦ ᐃᓄᐃᑦ ᐊᕐᓇᓄᑦ ᐊᒻᒪᓗ ᓄᓇᓕᖕᓄᑦ. 
ᐅᑯᐊ ᐅᖃᖃᑎᒌᒍᑎᑦ ᐱᒻᒪᕆᐅᔪᒥᒃ ᐃᓚᖓ ᓂᐱᕗᑦ 
ᑐᓴᖅᑕᐅᓂᐊᕐᒪᑦ ᐊᒻᒪᓗ ᑐᑭᓯᔭᐅᓗᓂ ᑕᒪᐃᓐᓂᑦ. 
ᖁᕕᐊᓱᒃᐳᖓ ᓯᕗᓪᓕᖅᐸᐅᓚᐅᕋᒥ ᖃᐃᖁᔭᐅᓯᒪᓪᓗᖓ 
ᐊᐱᖅᓱᖅᑕᐅᓪᓗᖓ ᓘᓯ ᑐᓗᒑᕐᔪᖕᒧᑦ ᐅᕙᒍ ᑕᓚᕖᓴᒃᑯᑦ ᒪᐃ 
5-ᒥ ᓇᓗᓇᐃᑦᑎᐊᖅᖢᓂ ᐊᐅᐸᖅᑐᒥᒃ ᐊᖏᔪᖅᑕᖅ ᐅᓪᓗᐊ 
ᐊᒻᒪᓗ ᐅᖃᖃᑎᒌᒍᑎᒋᓪᓗᒋᑦ ᐅᑯᐊ MMIWG2SLGBTQQIA+.

ᓴᕿᔮᓚᐅᕐᒥᔪᑦ ᓰᐱᓰᒃᑯᑦ ᐊᐱᖅᓱᖅᑕᐅᔪᑦ ᑕᑯᓐᓇᖅᑐᓄᑦ 
ᐃᓱᓕᕕᒃᓴᖓᓂᒃ ᒐᕙᒪᑐᖃᒃᑯᓐᓂᑦ MMIWG2S+ 
ᑮᓇᐅᔭᒃᓴᑐᖃᖓᓂᒃ, ᐊᒻᒪᓗ ᑐᓴᖅᑎᑦᑎᓚᐅᖅᑐᑦ 
ᓄᑖᖑᕆᐊᔮᓐᖏᑕᖓᒡᒎᖅ. ᑐᓂᓯᓚᐅᖅᑐᒍᑦ ᐃᑲᔫᑎᑦᑎᓂᒃ 
ᓄᓇᖅᑲᖅᑳᖅᓯᒪᔪᑦ ᐱᓇᓱᐊᖃᑎᒋᔭᑦᑎᓐᓄᑦ ᐊᒻᒪᓗ 
ᐅᑎᖅᑎᑕᐅᓗᑎᒃ ᐊᑑᑎᖃᕐᒪᑕ, ᑮᓇᐅᔭᒃᓴᖃᖅᑎᑦᑎᐊᕐᓗᒋᓪᓗ.

ᐊᑏ ᐅᖃᓕᒫᕈᒃ ᑕᒪᕐᒥᒃ ᑎᑎᕋᖅᓯᒪᔪᖅ ᐅᕘᓇ.

ᐱᓕᕆᖃᑎᖃᕐᓂᖅᐳᑦ ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗ 
ᐊᓯᖏᓐᓂᒃ ᐊᑑᑎᖃᒻᒪᕆᒃᑐᓂᒃ ᐱᓕᕆᖃᑎᒋᔭᕗᑦ 
ᓯᕗᓪᓕᐅᑏᓐᓇᖅᐸᕗᑦ. ᑕᒪᐅᓐᓇ ᑲᔪᓯᔪᒥᒃ ᐃᑲᔪᖅᑎᒋᓪᓗᒋᑦ 
ᐊᒻᒪᓗ ᑐᑭᓯᓇᓱᒡᕕᒋᕙᒃᖢᒋᑦ, ᓴᖕᖏᒃᑎᔫᒥᖕᒥᔪᖅ ᐃᓚᒌᒍᓯᖅᐳᑦ 
ᐅᑯᐊ ᐃᑲᔪᖅᑐᑦ ᐃᓄᐃᑦ ᓇᖕᒥᓂ-ᒪᑭᑕᔪᓐᓇᖅᑐᑦ ᐊᒻᒪᓗ 
ᓇᖕᒥᓂ-ᐊᐅᓚᑦᑎᔪᓐᓇᖅᑐᑦ. ᓴᓇᖃᑎᒋᓪᓗᒋᑦ ᐊᓯᕗᑦ 
ᐃᓄᐃᑦ ᐊᐅᓚᑦᓯᔨᖏᑦ ᐊᔪᖏᑎᑦᑎᔪᑦ ᐋᕿᒃᓱᐃᔪᓐᓇᖅᖢᑕ 
ᑕᒪᐃᑦᑕ ᓴᖕᖏᓂᒃᓴᖏᓐᓂᒃ ᐊᒻᒪᓗ ᐱᓕᕆᐊᕆᓇᓱᐊᖅᑕᕗᑦ 
ᐊᒃᑐᐃᔪᓐᓇᕐᓗᑎᒃ ᐊᒻᒪᓗ ᐱᑕᖃᐃᓐᓇᕐᓂᐊᕐᒪᑕ.

ᐊᒥᓲᓐᖏᑦᑐᑦ ᐱᓇᓱᐊᕈᓯᑦ ᐊᓂᒍᖅᑐᑦ, ᓵᖓᓐᓃᓚᐅᖅᑐᖓ 
- ᖃᕆᓴᐅᔭᒃᑯᑦ - ᒪᓕᖓᓕᐊᒃᓴᓄᑦ ᑐᑦᑕᕐᕕᑦ ᐊᕐᓇᓄᑦ, 
ᑐᓴᖅᑎᑦᑎᓚᐅᖅᑐᖓ ᐸᐅᒃᑑᑎᒃᑯᑦ ᑕᐅᑦᑐᐊᓂᒃ 
“ᐃᓂᖓᓐᓂᒃ ᐊᒻᒪᓗ ᐱᓕᕆᔪᓐᓇᖅᑕᖏᓐᓂᒃ ᐊᕐᓇᐃᑦ 
ᕿᒫᕕᑦ ᐊᒻᒪᓗ ᐃᒡᓗᖃᕐᑎᑦᑎᓂᖅ ᐃᑲᔫᑎᓄᑦ ᐊᕐᓇᓄᑦ 
ᐊᒻᒪᓗ ᓂᕕᐊᖅᓵᓄᑦ ᑲᓇᑕ.” ᓇᓗᓇᐃᔭᕈᓐᓇᓚᐅᖅᑐᖓ 
ᖃᓄᖅ ᒫᓐᓇ ᐱᑕᖃᓐᖏᓂᖓᓂ ᐊᑦᑕᕐᓇᖅᑐᖃᓐᖏᑦᑐᓂᒃ, 
ᐊᑭᑐᒋᔭᐅᓐᖏᑦᑐᓂᒃ, ᐊᒻᒪᓗ ᐱᐅᓯᑐᖃᕐᒧᑦ ᓈᒻᒪᒃᑐᓂᒃ 
ᐃᒡᓗᖃᕆᐊᖃᖅᑐᑦ ᐊᒃᓱᕈᓐᓇᖅᑐᒦᑦᑐᑦ ᐅᑯᐊᓗ 
ᐃᓂᖃᖅᑎᑦᑎᔪᑦ ᐃᓄᖕᓂᒃ ᐊᕐᓇᓂᑦ ᐅᓗᕆᐊᓇᖅᑐᒥᒃ ᖃᐅᑕᒫᑦ. 
ᑐᓂᓚᐅᖅᑕᒃᑲ ᑎᓴᒪᑦ ᐊᑑᑎᖃᓗᐊᖅᑐᑦ ᐊᑐᓕᖁᔭᐅᔪᑦ:

4ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

•	 ᓴᕿᑦᑎᓗᑎᒃ ᐊᑐᖅᑕᐅᓂᐊᖅᑐᑐᐊᓂᒃ ᐃᓄᐃᑦ ᐊᕐᓇᐃᑦ 
ᐃᒡᓗᒃᓴᖏᓐᓄᑦ ᐊᒻᒪᓗ ᕿᒫᕕᒃᓴᖏᓐᓄᑦ ᑮᓇᐅᔭᒃᓴᓂᒃ

•	 ᑮᓇᐅᔭᒃᓴᖃᖅᑎᑕᐅᖏᓐᓇᐅᔭᕐᓗᑎᒃ ᕿᒫᕕᑦ 
ᐃᖏᕐᕋᓯᑎᑕᐅᓯᒪᔪᑦ ᐃᓄᖕᓄᑦ ᐊᕐᓇᓄᑦ ᐊᒻᒪᓗ 
ᓄᑕᕋᖏᓐᓄᑦ

•	 ᐱᔨᑦᑎᕋᕐᓗᑎᒃ ᓄᓇᓕᖅᐸᐅᔭᓂ ᐃᓄᖕᓂᒃ
•	 ᓴᕿᑦᑎᓗᑎᒃ ᓵᑕᒃᓴᐅᔪᓐᓇᖅᑐᓄᑦ ᐱᓕᕆᔾᔪᑎᒃᓴᓂᒃ

ᑖᒃᑯᐊ ᑕᒪᕐᒥᒃ ᐃᑲᔪᕈᓐᓇᖅᑐᑦ ᒐᕙᒪᒃᑯᓂᒃ ᑎᑭᐅᑎᑎᓪᓗᒋᑦ 
ᐊᖏᖅᓯᒪᔭᖏᓐᓄᑦ ᓇᓗᓇᐃᖅᓯᒪᔪᑦ ᑲᓇᑕᒥ ᐱᓕᕆᐊᒃᓴᓄᑦ 
ᐸᕐᓇᐅᑎᑦ ᓄᖃᖅᑎᓪᓗᒍ ᐊᖑᑎᐅᓂᖏᓐᓄᑦ 
ᐊᕐᓇᐅᓂᖏᓐᓄᑦ ᐋᓐᓂᖅᓯᐊᖑᕙᒃᑐᑦ, ᑲᓇᑕᒥ ᐃᒡᓗᒃᓴᓄᑦ 
ᐋᕿᒃᓯᔾᔪᑎᒃᓴᖅ, ᐊᒻᒪᓗ ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ 
ᐱᓕᕆᐊᖃᖃᑎᒌᓐᓂᖏᓐᓄᑦ ᑲᑎᒪᔨᕋᓛᖅ.

ᖁᕕᐊᓱᓚᐅᖅᐳᖓᑦᑕᐅᖅ ᐅᖃᓪᓚᒍᓐᓇᕋᒪ 
ᐅᖃᓪᓚᒋᐊᖅᑐᑎᑕᐅᓪᓗᖓ ᑕᐃᑲᓂ ᐅᓪᓗᖅ 
ᑐᑭᓯᓇᓱᖃᑎᒌᖕᓂᖅ - ᑲᑎᒪᔪᑦ ᒥᓂᔅᑕᐃᑦ ᐃᓅᓯᕐᒧᑦ 
ᐱᔪᓐᓇᐅᑎᑦ ᒥᒃᓵᓂᒃ. ᑲᑎᒪᓂᐅᓚᐅᖅᑐᖅ ᐊᕙᑖᓂᑦ 
ᒐᕙᒪᑐᖃᒃᑯᑦ, ᑲᓇᑕᒥ ᐊᕕᒃᑐᖅᓯᒪᔪᑦ, ᐊᒻᒪᓗ ᑎᐅᓕᑐᐊᓕᔅ 
ᒥᓂᔅᑕᖏᑦ, ᐱᓇᓱᐊᖃᑎᒋᔭᖏᑦ, ᐊᒻᒪᓗ ᑎᒍᒥᐊᖅᑎᑦ. 
ᑲᓇᑕ ᕿᒥᕐᕈᐊᖅᑕᐅᓯᒪᕗᖅ ᔪᓇᐃᑎᑦ ᓇᐃᓴᓐᔅ ᐃᓅᓯᕐᒥᒃ 
ᐱᔪᓐᓇᐅᑎᓕᕆᔪᑦ ᑎᒥᐅᔪᑦ ᑕᐃᒪᖓᓂᑦ ᐊᓂᒍᖅᑐᑦ 
ᐊᒥᓲᓗᐊᓐᖏᑦᑐᑦ ᐊᕐᕌᒍᑦ, ᐊᒻᒪᓗ ᑖᒃᑯᐊᑦᑕᐃᓐᓇᐃᑦ ᐱᔾᔪᑎᑦ 
ᑲᔪᓯᔪᑦ ᓴᕿᑕᐅᖃᑦᑕᖅᑐᑦ: ᐋᓐᓂᖅᓯᐊᖑᖃᑦᑕᕐᓂᖏᑦ 
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ, 
ᐃᒡᓗᑭᒃᓴᓗᐊᕐᓂᖅ, ᐅᕕᓂᖃᑎᒋᓐᖏᑕᓂᒃ ᐊᑭᕋᖅᑐᕐᓂᖅ 
ᐋᓐᓂᐊᕕᖕᓂ, ᐊᒻᒪᓗ ᑳᖃᑦᑕᕐᓂᖅ ᐱᔪᓐᓇᐅᑎ 
ᒪᓕᒃᑕᐅᓐᖏᑦᑐᑦ.

ᐅᓪᓗᖅ ᐊᑕᐅᓯᖅ ᑲᑎᒪᓪᓗᑎᒃ ᐊᑑᑎᖃᒻᒪᕆᒃᑐᒥᒃ 
ᐱᕕᖃᖅᑎᑦᑎᓚᐅᖅᑐᑦ ᑭᒡᒐᖅᑐᐃᓪᓗᓂ ᐃᓄᐃᑦ ᑕᐅᑦᑐᖏᓐᓂᒃ, 
ᑐᓴᖅᑎᑦᑎᓪᓗᑕ ᓯᕗᓪᓕᐅᑎᖁᔭᑦᑎᓐᓂᒃ, ᐊᒻᒪᓗ ᐃᑲᔫᑎᔪᑦ 
ᑲᓇᑕᒥ ᐃᓅᓯᓕᕐᒧᑦ ᐱᔪᓐᓇᐅᑎᑦ ᐅᖃᖃᑎᒌᒍᑕᐅᓪᓗᑎᒃ.

ᐅᑯᐊ ᑲᑎᒪᓂᑦ ᐅᖃᖃᑎᒌᒍᑕᐅᓚᐅᖅᑐᑦ ᕿᓂᖅᑐᑦ ᖃᓄᖅ 
ᑲᓇᑕ ᓴᖕᖏᒃᑎᒋᐊᕈᓐᓇᕐᒪᖔᑦ ᐊᑐᓕᖅᑕᐅᑎᑦᑎᓗᑎᒃ 
ᓯᓚᕐᔪᐊᒥ ᐃᓅᓯᕐᒥᒃ ᐱᔪᓐᓇᐅᑎᖃᕐᓂᕐᒧᑦ ᐊᑐᕆᐊᖃᖅᑕᑎᒃ, 
ᐱᓗᐊᖅᑐᒥᒃ ᐊᐅᓪᓗᑎᔪᑦ ᓄᓇᖅᑲᖅᑳᖅᓯᒪᔪᓂᒃ, ᑭᒃᑯᑐᐃᓐᓇᐃᑦ 
ᐱᒡᒐᕈᑎᖃᖅᑐᑦ, ᐊᒻᒪᓗ ᐃᒡᓯᓇᓲᖑᓚᐅᖅᑐᑦ.

ᐅᑯᐊ ᑲᑎᒪᓃᑦ ᑐᓂᓯᓯᒪᔪᑦ ᐊᑑᑎᖃᖅᑐᒥᒃ ᐱᕕᖃᖅᑎᑦᑎᔪᑦ 
ᑭᒡᒐᖅᑐᐃᑲᐅᑎᒋᓪᓗᑎᒃ ᐃᓄᐃᑦ ᑕᐅᑦᑐᖏᓐᓄᑦ 
ᑐᓴᖅᑕᐅᑎᓪᓗᒋᑦ ᓯᕗᓪᓕᐅᑎᖁᔭᕗᑦ, ᐊᒻᒪᓗ ᐃᑲᔫᑎᔪᑦ ᑲᓇᑕᒥ 
ᐅᖃᖃᑎᒌᒍᑎᑦ ᐃᓅᓯᕐᒧᑦ ᐱᔪᓐᓇᐅᑎᑦ.

ᑕᒪᐃᓐᓄᑦ, ᐅᓇ ᐊᑑᑎᖃᖅᑐᒥᒃ ᐱᓕᕆᖃᑎᖃᕐᓇᓚᐅᖅᑐᖅ 
ᐊᒻᒪᓗ ᐱᕙᓪᓕᐊᖅᖢᓂ. ᐊᑯᓂᒍᓱᒃᐳᖓ ᑲᔪᓯᓂᐊᕋᒃᑯ ᑕᒪᓐᓇ 
ᐱᒻᒪᕆᐅᔪᖅ ᐱᔭᒃᓴᖅ ᐱᓕᕆᖃᑎᒋᓗᒋᑦ ᐱᓇᓱᖃᑎᒋᔭᕗᑦ 
ᐊᒻᒪᓗ ᓄᓇᓖᑦ ᓯᕗᒻᒧᑦ ᐆᑉᐸᓪᓕᐊᓂᐊᖅᑐᒍᑦ.

5ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᑐᓴᒐᒃᓴᖏᑦ ᓈᓐᓯ ᐃᑐᒃ 
  ᐊᖓᔪᖅᑳᖅ ᐊᒻᒪᓗ ᑐᑭᒧᐊᒃᑎ

ᐃᖅᑲᓇᐃᔮᕗᑦ ᑲᔪᓯᔪᒥᒃ ᐋᕿᑦᑎᐊᖏᓐᓇᖅᐳᖅ 
ᐃᑲᔪᖅᑎᒌᖕᓂᒃᑯᑦ, ᑭᒡᒐᖅᑐᐃᓂᒃᑯᑦ, ᐊᒻᒪᓗ ᑲᔪᓯᔪᒥᒃ 
ᐊᖏᖅᓯᒪᓂᖅ ᐱᕚᓪᓕᖁᓪᓗᒋᑦ ᐃᓄᐃᑦ ᓯᕗᓪᓕᐅᑎᖁᔭᖏᑦ. 
ᖁᔭᓕᕗᖓ ᐃᓚᒋᔭᐅᒐᒪ ᓇᒡᓕᒍᓱᑦᓯᐊᓲᓂ ᐊᒻᒪᓗ 
ᐊᔪᖏᒍᓱᒃᐳᖓ ᐃᖅᑲᓇᐃᔭᖅᑎᑦᑎᓂᒃ ᐊᒻᒪᓗ ᑲᑎᒪᔨᑦᑎᓐᓂᒃ 
ᐱᓇᓱᐊᖅᑕᖏᓐᓄᑦ ᐊᒻᒪᓗ ᐊᖏᖅᓯᒪᔭᖏᓐᓄᑦ 
ᐊᐅᓚᑦᓯᔨᑦᑎᓐᓄᑦ.

ᑕᐃᒪᖓᓂᑦ ᐊᓂᒍᖅᑐᑦ ᐊᒥᓱᑦ ᑕᕿᑦ, ᐃᓚᐅᓚᐅᖅᐳᖓ 
ᐱᒻᒪᕆᐅᔪᓂ ᐱᓕᕆᖃᑎᒌᖕᓂ ᑲᔪᓯᔪᒥᒃ 
ᐋᕿᒃᓯᕙᓪᓕᐊᑎᐊᖅᑐᖅ ᑕᒪᐃᑕ ᐊᖁᑎᒋᓂᐊᖅᑕᑦᑎᓐᓄᑦ 
ᓯᕗᒻᒧᐊᒃᐸᓪᓕᐊᓗᑕ.

ᒫᓐᓇᓵᖅ ᐊᐱᖅᓱᖅᑕᐅᓚᐅᖅᑐᖓ, ᐸᐅᒃᑑᑎᑦ 
ᐃᑲᔫᑎᖕᒪᑕ ᖃᐅᔨᓇᓱᑦᑎᐊᕐᓂᖅ ᑲᓇᑕᒥ ᐱᓕᕆᐊᒃᓴᓄᑦ 
ᐸᕐᓇᐅᑎᑦ ᓄᖃᖅᑎᑕᐅᖁᓪᓗᒍ ᐊᖑᑕᐅᓂᖏᓐᓄᑦ 
ᐊᕐᓇᐅᓂᖏᓐᓄᑦ ᐋᓐᓂᖅᓯᕆᖃᑦᑕᕐᓂᖅ. ᐱᕕᖃᓚᐅᖅᑐᖓ 
ᑐᓴᖅᑕᐅᑦᑎᐊᕈᒪᓪᓗᖓ ᐱᒻᒪᕆᐅᓂᖓᓂ ᐃᓄᖕᓄᑦ-ᐱᓯᒪᔪᑦ 
ᐱᒋᐊᕈᑎᒃᓴᑦ ᐅᑯᐊᓗ ᐃᓕᓴᖅᓯᓯᒪᔪᑦ ᐊᔾᔨᒋᔭᐅᓐᖏᑦᑐᒥᒃ 
ᐊᑐᖅᑕᐅᔪᑦ ᒫᓐᓇ ᓄᓇᑦᑎᓐᓂ. ᐅᓇ ᐃᓄᖕᓂᒃ 
ᓂᐱᖃᖅᑎᑦᑎᔪᖅ ᑐᑭᓯᓇᑦᑎᐊᖅᑐᓂᒃ ᐱᓯᒪᓂᖃᖅᑐᑦ ᑕᒪᕐᒥᒃ 
ᖃᐅᔨᓴᕈᑎᓂ ᐊᒻᒪᓗ ᐊᑐᓕᖅᑎᑕᐅᕙᓪᓕᐊᔾᔪᑎᓂ. ᑕᐃᒪᓗ

ᐃᓚᖓ ᐱᓕᕆᔭᐅᔭᕇᑦᑎᐊᖅᑐᖅ, ᐱᓕᕆᒃᑲᓐᓂᕆᐊᓕᑦ 
ᑲᔪᓯᑦᑎᐊᖅᑎᑦᑎᓂᐊᕐᓗᑎᒃ ᐊᑯᓂᐅᔪᒃᑯᑦ, ᐱᐅᓯᑐᖃᒃᑯᑦ 
ᑐᓐᖓᔪᓂᒃ ᐋᕿᒃᓯᓗᑎᒃ.

ᓴᖕᖏᒃᑎᒋᐊᖅᑎᑦᑎᓂᖅ ᐃᓚᒌᒍᓯᕐᓂᒃ ᑕᒪᐃᓐᓂ 
ᓄᓇᖃᑎᒌᓐᖏᑦᑐᑦ ᐅᑯᐊᑦᑕᐅᖅ ᓯᕗᓪᓕᐅᑎᔭᕆᐊᖃᖅᓯᒪᔪᑦ. 
ᑲᑎᒪᓃᑦ ᐃᓚᖃᖅᑐᖅ ᐊᖓᔪᖅᑳᓂᒃ ᑲᓇᑕᒥᑦ ᐊᒻᒪᓗ 
ᓅ ᐳᓚᓐᔅᕕᒃ, ᐊᒻᒪᓗᑦᑕᐅᖅ ᑲᓇᑕᒥ ᓄᓇᖅᑲᖅᑳᖅᓯᒪᔪᑦ 
ᓯᕗᓕᐅᖅᑎᑦ ᐊᒻᒪᓗ ᑭᒡᒐᖅᑐᖅᑎᑦ, ᐱᕙᓪᓕᐊᔪᑦ 
ᐸᕐᓇᐃᓂᐊᕐᓗᑎᒃ ᐊᒡᒋᖅᑐᖅᑕᐅᖅ ᔪᓚᐃᒥ ᑲᑎᒪᓂᐊᖅᑐᑦ ᓅ 
ᐳᓚᓐᔅᕕᒃ.

ᖁᕕᐊᓱᒃᐳᖓ ᐃᓚᒋᔭᐅᔪᓐᓇᕋᒪ ᐊᕐᓇᐃᑦ ᐊᒻᒪᓗ ᓯᐱᓯᒪᔪᑦ 
ᐃᓚᐃᓐᓈᖅᑕᐅᖁᓇᒋᑦ ᑲᓇᑕ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ 
ᑲᑎᒪᔨᖏᑦ, ᐅᑯᐊ ᑲᑎᖓᑎᑦᑎᓲᑦ ᓄᓇᖅᑲᖅᑳᖅᓯᒪᔪᓂᒃ 
ᐊᕐᓇᓂᒃ ᓯᕗᓕᐅᖅᑎᓂᒃ ᐊᒻᒪᓗ ᐅᖃᐅᓯᒃᓴᐅᔪᓄᑦ 
ᖃᐅᔨᒪᔨᒻᒪᕇᑦ ᐃᓄᑐᐃᓐᓇᕐᓂᑦ ᐊᒻᒪᓗ ᐃᒻᒥᑰᖅᑐᓂᑦ. ᑲᑎᒪᔨᑦ 
ᐅᖃᐅᓯᖃᖅᓯᒪᔪᑦ ᐱᔭᕐᓂᓐᖏᑦᑐᓂᒃ ᓵᓯᒪᔭᒥᖕᓂᒃ ᐊᒻᒪᓗ 
ᓯᕗᓪᓕᐅᑎᔪᒪᔭᒥᖕᓂᒃ ᐱᕚᓪᓕᖅᑎᖁᓪᓗᒋᑦ ᐊᖑᑕᐅᓂᖏᓐᓄᑦ 
ᐊᕐᓇᐅᓂᖏᓐᓄᑦ ᐃᓚᐃᓐᓈᖅᑕᐅᔪᑦ ᑲᓇᑕᒥ.

ᐃᓱᐊᓂ, ᐱᕕᖃᖅᑎᑕᐅᓚᐅᖅᐳᖓ ᐃᓚᐅᔪᓐᓇᖅᖢᖓ 
ᖃᕆᓴᐅᔭᒃᑯᑦ ᑲᑎᒪᖃᑎᒋᓪᓗᒍ ᒥᓂᔅᑕ ᑐᖏᓕᖓ 
ᕗᓚᓐᓯᔅ ᒪᒃᑯᓕᐃ, ᑕᐃᑲᓂ ᐅᖃᖃᑎᒌᓚᐅᖅᑐᒍᑦ 
ᐊᑐᓂ ᐱᓕᕆᔪᒪᔭᑦᑎᓐᓂᒃ ᐊᒻᒪᓗ ᐱᒻᒪᕆᐅᓂᖓᓂ 
ᐱᓕᕆᖃᑎᒌᖏᓐᓇᕐᓗᑕ ᐱᕚᓪᓕᖅᐸᓪᓕᐊᓂᐊᕐᒪᑕ ᐃᓄᐃᑦ 
ᓯᕗᓪᓕᐅᑎᖁᔭᖏᑦ ᒐᕙᒪᑐᖃᒃᑯᑎᒍᑦ.

ᑕᒪᐃᓐᓂ ᑖᒃᑯᐊ ᐱᓕᕆᖃᑎᒌᒍᑎᒋᔭᕗᑦ, ᐊᑕᐅᓯᖅ ᑐᑭᖓ 
ᓱᓕ ᑐᑭᓯᓇᖅᑐᖅ: ᐱᕙᓪᓕᐊᑎᐊᕐᓗᑎᒃ ᐱᓕᕆᖃᑎᒌᖕᓂᖅᐳᑦ, 
ᓄᖃᖅᑕᐃᓕᓗᑎᒃ, ᐊᒻᒪᓗ ᓯᕗᓕᐅᖅᑎᑦᓯᔪᑦ ᐃᓄᐃᑦ 
ᓂᐱᖏᑦ. ᐊᖏᔪᒥᒃ ᖁᔭᓕᕗᖓ ᐃᖅᑲᓇᐃᔭᖅᑎᑦᑎᓄᑦ, 
ᐱᓇᓱᐊᖃᑎᑦᑎᓄᑦ, ᐊᒻᒪᓗ ᐱᓕᕆᖃᑕᐅᔪᓄᑦ 
ᐊᖏᖅᓯᒪᑦᑎᐊᕐᓂᖏᓐᓂᒃ ᐱᕚᓪᓕᖅᑎᑉᐸᓪᓕᐊᓪᓗᒋᑦ ᐱᔭᒃᓴᕗᑦ 
ᖃᐅᑕᒫᑦ.

ᖁᔭᓐᓇᒦᒃ ᑲᔪᓯᑦᑎᐊᖅᑐᒥᒃ ᐊᖏᖅᓯᒪᒐᑦᓯ ᐊᒻᒪᓗ 
ᐃᑲᔪᖅᓯᒪᒐᑦᓯ.

6ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᓯᕗᓪᓕᐅᑎᓂᐊᖅᑐᑦ ᓅᑉᐸᓪᓕᐊᓗᑕ ᓯᕗᒻᒧᑦ
ᓴᓇᔭᕗᑦ ᑲᔪᓯᔪᒥᒃ ᑐᑭᒧᐊᒃᑎᑕᐅᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᑑᑎᖃᖅᑐᑦ ᑐᓂᔭᐅᓯᒪᔪᑦ ᐃᓐᓇᑐᖃᕐᓂᑦ. ᓵᖓᓐᓂ 
ᓄᖃᕈᓐᓇᓐᖏᑦᑐᑦ ᐱᓕᕆᔾᔪᑕᐅᔪᒥ ᐊᒃᑐᕈᓐᓇᖅᑐᑦ ᐊᒃᑐᐃᓯᒪᔪᑦ ᐃᓄᐃᑦ ᐊᕐᓇᓂᒃ, ᓂᕕᐊᖅᓵᓂᒃ, ᐊᒻᒪᓗ ᓯᐱᓯᒪᔪᓂᒃ 
ᐃᓄᖕᓂᒃ, ᐅᑯᐊ ᐱᐅᓯᑦ ᐃᖃᐃᑎᑦᑎᓯᒪᔪᑦ ᐅᕙᑦᑎᓂᒃ ᐱᕙᓪᓕᐊᓚᑖᓲᖅ ᐱᒋᐊᖅᖢᓂ ᐱᐅᓯᑦᑎᓐᓂ ᓯᓚᓱᓂᕐᒥᑦ, ᐃᓅᓯᕐᒥᑦ, 
ᐊᒻᒪᓗ ᑕᒪᐃᓐᓂᑦ ᐱᓕᕆᐊᖑᓪᓗᓂ ᐋᕿᒃᒐᔭᖅᑐᖅ ᑕᒪᐃᓐᓂᑦ ᑐᑭᓕᐅᕈᑕᐅᕙᓪᓕᐊᔪᑦ.

ᐸᐅᒃᑑᑎᒃᑯᑦ ᐊᐅᓪᓗᑎᔪᑦ ᓴᖕᖏᒃᑎᒋᐊᕐᓗᒋᑦ ᐱᓕᕆᑎᑦᑎᔾᔪᑎᑦ ᐅᑯᐊ ᓯᕗᓪᓕᐅᑎᑦᑎᔪᑦ ᓄᖃᖓᑎᑦᑎᓂᖅ 
ᐱᑦᑎᐊᖃᑦᑕᐅᑎᖃᒃᑕᓐᖏᓂᕐᒥᒃ, ᐃᓘᓯᕐᒥ ᐊᒻᒪᓗ ᖃᓄᐃᖏᑦᑎᐊᕆᐊᖃᕐᓂᖅ, ᐊᒻᒪᓗ ᐱᕙᓪᓕᐊᑎᑦᑎᓂᒃᑯᑦ ᓴᖕᖏᓂᖃᕐᓗᑎᒃ 
ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ. ᐊᖏᖅᓯᒪᑦᑎᐊᖅᑐᒍᑦ ᐋᕿᑦᑎᐊᖅᓯᒪᓗᒍ ᓴᕿᔮᑦᑎᐊᕐᓂᖅ, ᐊᑐᖅᓯᓗᑕ 
ᐃᑲᔪᖅᑎᒌᖕᓂᕐᒥᒃ ᐱᓕᕆᖃᑎᒋᔭᓄᑦ, ᐊᒻᒪᓗ ᐃᓄᐃᑦ ᐊᕐᓇᐃᑦ ᓂᐱᒋᑦ ᑐᓴᖅᑕᐅᑎᓪᓗᒋᑦ ᑲᔪᓯᔪᑦ ᑐᑭᒧᐊᒃᑎᑦᑎᓪᓗᑎᒃ 
ᐱᔭᒃᓴᑦᑎᓐᓂᒃ.

ᐊᖓᔪᖅᑳᖅ ᑐᖏᓕᖓ ᐊᐅᓚᑦᓯᓂᕐᒧᑦ

ᐅᓚᔭ ᑕᒻᐳᓖᒃ

ᑕᐃᒪᖓᓂᑦ ᐊᓂᒍᖅᑐᑦ ᑯᐊᑕᖓ ᐊᕐᕌᒍᒥ, ᐸᐅᒃᑑᑎᑦ ᐃᓄᐃᑦ 
ᐊᕐᓇᐃᑦ ᑲᓇᑕᒥ ᑲᔪᓯᔪᒥᒃ ᓴᖕᖏᒃᑎᑉᐸᓪᓕᐊᖏᓐᓇᖅᑕᖓ 
ᐊᐅᓚᑦᓯᔨᑦ ᐱᓕᕆᔪᓐᓇᕐᕕᖏᑦ, ᑐᑭᒧᐊᒃᑎᑦᑎᔾᔪᑎᖏᑦ, ᐊᒻᒪᓗ 
ᐊᐅᓚᑦᑎᔾᔪᑎᖏᑦ ᐊᑑᑎᖃᑦᑎᐊᖁᓪᓗᒋᑦ ᐃᑲᔪᕐᓂᐊᕐᓗᓂ 
ᑎᓕᔭᐅᓯᒪᔾᔪᑎᒥᖕᓂᒃ ᐊᒻᒪᓗ ᐊᑯᓂᐅᔪᑦ ᐊᐅᓚᑦᓯᔨᐅᓂᕐᒪᑕ. 

ᐊᑑᑎᖃᓗᐊᖑᐊᖅᑐᑦ ᐊᐅᓪᓗᑎᒋᐊᓕᑦ ᐃᓚᖃᖅᑐᑦ 
ᐱᐅᓯᕚᓪᓕᖅᑎᓪᓗᒍ ᐃᒻᒥᒃᑯᑦ ᐱᓕᕆᔾᔪᑎᑦ ᐊᒻᒪᓗ 
ᐱᕙᓪᓕᐊᔭᕆᐊᓕᑦ, ᐱᕚᓪᓕᖅᓯᒪᔪᑦ ᑐᑭᒧᐊᒍᑎᖓᑦ ᐅᓪᓗᒥᒧᑦ 
ᐊᖑᒪᑎᒋᐊᓕᑦ, ᓴᖕᖏᒃᑎᒋᐊᖅᑐᑦ ᐃᑲᔪᖅᑎᒌᖕᓂᖏᑦ, 
ᐊᒻᒪᓗ ᐃᑲᔪᖅᑐᑦ ᐊᐅᓚᑦᑎᔨᓂᒃ ᐸᕐᓇᐃᓪᓗᑎᒃ ᐊᒻᒪᓗ 
ᓯᕗᓕᐅᖅᑎᖓᑦ ᑲᔪᓯᑦᑎᐊᖅᑐᑦ. ᐅᑯᐊ ᐱᓕᕆᐊᖑᓇᓱᐊᖅᑐᑦ 
ᐃᑲᔪᖅᑐᑦ ᐋᕿᒃᓱᐃᓪᓗᑎᒃ ᓴᖕᖏᔪᒥᒃ ᑐᓐᖓᕕᖃᕐᑎᒃ 
ᓯᕗᓂᒃᓴᑦᑎᓐᓂ ᐱᕈᑦᑎᐊᕐᓂᐊᕐᒪᑕ ᑕᐃᒪᓗ ᐊᐅᓚᑦᓯᔨᑦ 
ᑭᐅᓯᔪᓐᓇᕐᓂᐊᕐᒪᑕ ᐊᑐᐊᒐᓕᐊᖑᕙᓪᓕᐊᔪᓂᒃ ᐊᒻᒪᓗ 
ᑭᒡᒐᖅᑐᐃᓂᖅ ᓯᕗᓪᓕᐅᑎᓯᒪᔭᖅ ᐊᒃᑐᐃᓪᓗᑎᒃ ᐃᓄᖕᓂᒃ 
ᐊᕐᓇᓂᒃ, ᓂᕕᐊᖅᓵᓂᒃ, ᐊᒻᒪᓗ ᓯᐱᓯᒪᔪᓂᒃ ᐃᓄᖕᓂᒃ.  

ᒪᓕᒃᐳᒍᑦ ᑲᔪᓯᑦᑎᐊᖅᓯᒪᓂᖓᒍᑦ ᓯᕗᓪᓕᖅᐹᕆᓚᐅᖅᑕᕗᑦ 
ᐊᑐᐊᒐᒃᑯᑦ ᑭᒡᒐᖅᑐᐃᓂᖅ ᐅᓪᓗᐊ, ᐸᕐᓇᐅᑎᑦ 
ᓴᕿᑉᐸᓪᓕᐊᓂᐊᖅᑐᑦ ᐅᓇ ᐊᕐᕌᒍᑕᒫᑦ ᐅᓪᓗᕆᔭᐅᓂᐊᕐᒪᑦ. 
ᐅᓇ ᖁᕕᐊᓇᖅᑐᖅ ᐃᖏᕐᕋᓯᑎᑕᐅᓯᒪᔪᖅ ᓴᓇᓯᒪᔪᖅ 
ᓴᕿᔮᕐᑎᑦᑎᓂᕐᒥᒃ ᐊᐅᓚᑦᓯᔨᑦ ᑭᒡᒐᖅᑐᐃᔪᓐᓇᕐᓂᖏᓐᓂᒃ 

ᐊᒻᒪᓗ ᐊᑐᒐᕐᓂᒃ ᐋᕿᒃᓱᐃᖃᑕᐅᓗᑎᒃ ᐱᓕᕆᖃᑎᒋᑦᑎᐊᕐᓗᒋᑦ 
ᐱᓇᓱᖃᑎᒋᔭᑎᒃ, ᑎᒍᒥᐊᖅᑎᑦ, ᐊᒻᒪᓗ ᐃᓱᒪᓕᐅᕆᔨᑦ. 

ᑕᐃᒪᖓᓂᑦ ᑯᐊᑕᖓ ᐊᕐᕌᒍᒥ, ᐊᐅᓚᑦᓯᔨᑦ ᑲᔪᓯᔪᒥᒃ 
ᖃᑭᔾᔪᑎᒃᓴᓕᐅᖅᓯᒪᔪᑦ ᐃᖅᑲᓇᐃᔭᖅᑎᑦ ᐃᑲᔪᖅᑎᒌᒡᖢᑎᒃ 
ᐊᐅᓚᑦᑎᔾᔪᑕᐅᔪᓂᒃ ᐱᐅᓯᕙᓪᓕᐊᑎᑦᑎᓪᓗᑎᒃ, ᐊᒻᒪᓗ 
ᐃᓚᓕᐅᑎᓯᒪᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖓᓂ 
ᑐᓐᖓᔾᔪᑕᐅᔪᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐱᓕᕆᔾᔪᑕᐅᓪᓗᑎᒃ. 
ᓴᖕᖏᒃᑎᑦᑎᓇᓱᐊᖅᑐᑦᑕᐅᖅ ᑐᑭᒧᐊᒃᑎᑦᑎᓂᕐᒥ 
ᐋᕿᒃᓱᖅᓯᒪᔪᓂᒃ ᐊᒻᒪᓗ ᐊᐅᓚᑦᓯᓂᒃᑯᑦ ᓵᑕᒃᓴᐅᓂᖅ ᓱᓕ 
ᑕᒪᒃᑯᐊ ᑲᔪᓯᓂᐊᖅᑐᑦ. 

ᑕᑯᓐᓇᕐᓗᑕ ᓯᕗᒻᒧᑦ, ᐸᐅᒃᑑᑎᒃᑯᑦ ᑲᔪᓯᔪᒥᒃ ᐊᐅᓪᓗᑎᔪᑦ 
ᑐᑭᒧᐊᒃᑎᑦᑎᓂᕐᒥᒃ ᐊᒻᒪᓗ ᐊᐅᓚᑦᓯᔨᓂᒃ ᐱᕙᓪᓕᐊᑎᑦᑎᓂᕐᒥᒃ, 
ᓯᕗᓕᐅᖅᑎᐅᓂᕐᒧᑦ ᓅᑉᐸᓪᓕᐊᓂᕐᒥᒃ ᐸᕐᓇᐃᓪᓗᑕ, 
ᐱᓕᕆᖃᑎᒃᓴᑦᑎᓐᓂᒃ - ᐋᕿᒃᓱᐃᕙᓪᓕᐊᓂᕐᒧᑦ, 
ᐱᓇᓱᐊᕐᕕᐅᒃᑲᓐᓂᕈᓐᓇᓂᕐᒧᑦ, ᐊᒻᒪᓗ ᐊᑯᓂᐅᔪᒃᑯᑦ 
ᑲᔪᓯᓂᕐᒧᑦ, ᑕᐃᒪᓗ ᐱᕚᓪᓕᖅᑎᓯᒪᖕᒥᓗᒋᑦ ᑭᒡᒐᖅᑐᐃᓂᕐᒧᑦ 
ᓯᕗᓪᓕᐅᑎᒋᐊᖃᖅᑐᑦ ᐊᒻᒪᓗ ᐃᑲᔪᕆᐊᖃᕐᓂᖅ ᐱᐅᔪᓂᒃ 
ᐋᕿᑦᑎᐊᖅᓯᒪᓂᐊᕐᒪᑕ ᐃᓄᖕᓄᑦ ᐊᕐᓇᓄᑦ, ᓂᕕᐊᖅᓵᓄᑦ, 
ᐊᒻᒪᓗ ᓯᐱᓯᒪᔪᓄᑦ ᐃᓄᖕᓄᑦ ᑕᒪᐃᓐᓂ ᑲᓇᑕᒥ. 

7ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᐸᐅᒃᑑᑎᑦ ᓱᓕ ᓴᖕᖑᕗᖅ ᐃᓚᒌᒍᓯᖓᑦ ᑕᒪᐃᓐᓄᑦ ᒐᕙᒪᒃᑯᓄᑦ 
ᐊᒻᒪᓗ ᐃᓄᐃᑦ ᓄᓇᖏᓐᓄᑦ, ᑭᒡᒐᖅᑐᐃᔪᑦ ᐱᔪᓐᓇᐅᑎᓂᒃ 
ᐊᒻᒪᓗ ᓴᖕᖏᓂᖅᑖᕐᑎᑦᑎᓂᕐᒥᒃ ᐊᕐᓇᓂᒃ, ᓂᕕᐊᖅᓵᓂᒃ, 
ᐊᒻᒪᓗ ᓯᐱᓯᒪᔪᓂᒃ ᐃᓄᖕᓂᒃ. ᑕᒪᐅᓇ ᐱᓕᑦᑎᐊᖅᖢᒋᑦ 
ᒐᕙᒪᒃᑯᑦ ᐱᓇᓱᐊᖃᑎᒋᓪᓗᒋᑦ, ᐃᑲᔪᖅᖢᒋᑦ ᐋᕿᒃᓱᑦᑎᐊᖅᖢᒋᑦ 
ᐊᑐᐊᒐᐃᑦ ᐱᓯᒪᓂᖃᕐᓂᖅᓴᐅᓂᐊᕐᒪᑕ ᐱᔪᒪᔭᖏᓐᓂᒃ ᓄᓇᑦᑕ 
ᐊᒻᒪᓗ ᐊᑐᖅᑕᐅᖏᓐᓇᕐᓗᑎᒃ ᐃᓄᐃᑦ ᑕᐃᑦᑐᓕᒫᖏᑦ. 
ᑭᒡᒐᖅᑐᐃᓂᖅᐳᑦ ᐊᑐᖅᓯᑦᑎᐊᖅᑐᑦ ᐊᑑᑎᖃᖅᑐᓂᒃ ᐊᒻᒪᓗ 
ᑐᓐᖓᔾᔪᑕᐅᔪᓂᒃ, ᐊᒻᒪᓗ ᐃᓅᓯᑦᑎᓐᓂᒃ ᐊᑐᖅᓯᒪᔭᑦᑎᓐᓂᒃ, 
ᑐᕌᖅᑐᒍᑦ ᓴᕿᑦᑎᓗᑕ ᐊᑑᑎᖃᖅᑐᒥᒃ ᑭᒡᒐᖅᑐᐃᓂᖅ ᑕᒪᐃᓐᓂ 
ᑲᑎᒪᓂᓕᒫᓂ.

ᑮᓇᐅᔭᖅᑑᑎᒃᓴᑦ ᑐᓂᔭᐅᓂᖓ 
ᖃᑭᔾᔪᑎᒃᓴᓕᐅᕐᓂᖅ ᐃᓄᐃᑦ 
ᐊᕐᓇᐃᑦ, ᓂᕕᐊᖅᓵᑦ, 
ᐊᒻᒪᓗ ᓯᐱᓯᒪᔪᑦ ᐃᓄᐃᑦ 
ᖃᑭᔾᔪᑎᒃᓴᓕᐅᖃᑎᒌᑦ ᑲᓇᑕᓗ
ᐋᕿᒃᓱᐃᓗᑎᒃ ᓴᖕᖏᔪᒥᒃ, ᐊᑕᐅᓯᕈᖅᑎᓪᓗᒍ ᑲᓇᑕ ᑐᑭᖃᖅᑐᖅ 
ᕿᒪᐃᓐᖏᑦᑎᐊᕐᓗᑕ ᑭᓇᑕᐃᓐᓇᒥᓂᒃ.

ᐸᐅᒃᑑᑎᑦ ᑐᓂᓯᓚᐅᖅᑐᑦ ᑮᓇᐅᔭᖅᑑᑎᒃᓴᒥᖕᓂᒃ 
ᒐᕙᒪᑐᖃᒃᑯᓄᑦ ᐃᓱᒪᒋᓂᐊᕐᒪᔾᔪᒃ ᑮᓇᐅᔭᖅᑑᑎᒃᓴᖅ 2026. 

ᐊᐅᓪᓗᑎᓪᓗᒋᑦ ᐃᑲᔪᐃᓐᓇᕐᓂᖅ ᐱᔪᓐᓇᐅᑎᓄᑦ ᐊᒻᒪᓗ 
ᐱᒃᑯᒋᓗᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ 
ᐃᓄᐃᑦ, ᐃᓚᖏᑦ, ᐊᒻᒪᓗ ᓄᓇᖏᑦ, ᒐᕙᒪᖃᒃᑯᑦ ᓅᒋᐊᖁᔭᕗᑦ 
ᐅᖓᑖᓄᑦ ᐱᓕᕆᓂᐊᕐᓂᕋᖅᓯᒪᔭᖏᓐᓂᒃ ᐊᒻᒪᓗ ᐋᕿᒃᓯᓗᑎᒃ, 
ᐱᓯᒪᐃᓐᓇᕐᓗᒋᑦ ᐱᓕᕆᐊᒃᓴᐃᑦ ᐅᑯᐊ ᐱᕚᓪᓕᕐᑎᑦᑎᓂᐊᖅᑐᑦ 
ᓴᐃᒪᖃᑎᒌᖕᓂᕐᒥᒃ ᓄᓇᖅᑲᖅᑳᖅᓯᒪᔪᓄᑦ ᐃᑲᔪᕐᓗᑎᒃᓗ 
ᐃᓄᖕᓂᑦ-ᐊᐅᓚᑕᐅᔪᑦ ᐋᕿᒃᓯᔾᔪᑏᑦ ᓴᖕᖏᒃᑎᒋᐊᖅᑎᑦᑎᓯᒪᔪᑦ 
ᖃᐅᑕᒫᑦ ᐃᓅᓯᕆᔭᐅᔪᓄᑦ, ᓴᐳᒻᒥᓗᒋᑦ ᓯᕗᓂᒃᓴᖏᑦ, ᐊᒻᒪᓗ 
ᐋᕿᒃᓱᐃᓗᑎᑦ ᐊᒻᒪᓗ ᐊᑕᐅᓯᕈᖅᑎᑦᑎᓗᑎᒃ ᒪᑭᒪᔾᔪᑎᓂᒃ 
ᑕᒪᐃᓐᓄᑦ ᑲᓇᑕᒥᐅᓕᒫᓄᑦ.

ᐸᐅᒃᑑᑎᒃᑯᑦ ᐊᑐᓕᖅᑕᐅᖁᔨᕗᑦ ᑖᒃᑯᐊ ᒐᕙᒪᑐᖃᒃᑯᑦ:

1.	 ᐋᕿᒃᓱᐃᓗᑎᒃ ᓄᓇᓕᖕᓂᒃ ᓴᖕᖏᒃᑎᑦᑎᓗᑎᒃ 
ᐱᐅᓯᕚᓪᓕᕐᓗᓂ ᐊᑐᖅᑕᐅᔪᓐᓇᕐᓂᖓ 
ᐊᑭᑐᒋᓐᖏᑕᖏᓐᓂᒃ ᐃᒡᓗᒃᓴᒥᖕᓂᒃ, 
ᐊᑦᑕᕐᓇᖅᑐᖃᓐᖏᑦᑐᓂᒃ ᐃᓂᒃᓴᒥᖕᓂᒃ ᐊᒻᒪᓗ 
ᐃᒡᓗᑕᖃᕐᓗᓂ ᐅᐸᒍᓐᓇᕐᓂᐊᖅᑕᖏᑦ ᐃᓄᐃᑦ ᐊᕐᓇᐃᑦ 
ᕿᒫᕕᒃᓴᖏᓐᓂᒃ ᐋᓐᓂᖅᓯᖅᑕᐅᖃᑦᑕᖅᑎᑦ.

2.	 ᑭᓇᑐᐃᓐᓇᒥᒃ ᕿᒪᐃᑦᑕᐃᓕᓗᑎᒃ - ᖃᐅᔨᒪᓗᑎᒃ 
ᓈᒻᒪᒃᑐᒥᒃ ᐊᑐᕈᓐᓇᕐᓗᑎᒃ ᐱᐅᓯᑐᖃᖅᑎᒍᑦ ᑐᓐᖓᔪᓂᒃ, 
ᐊᐅᑕᐅᓂᖏᓐᓄᑦ ᐊᕐᓇᐃᓂᖏᓐᓄᑦ-ᐱᓯᒪᔪᑦ ᐋᓐᓂᐊᕕᖕᓂ 
ᐊᒻᒪᓗ ᒪᒥᓴᐃᓂᕐᒥ ᐱᓕᕆᑎᑦᑎᔾᔪᑕᐅᔪᑦ ᓴᓇᓯᒪᓗᑎᒃ 
ᐃᓄᐃᑦ ᐊᕐᓇᓄᑦ, ᓂᕕᐊᖅᓵᓄᑦ, ᐊᒻᒪᓗ ᓯᐱᓯᒪᔪᓄᑦ 
ᐃᓄᖕᓄᑦ.

ᒐᕙᒪᒃᑯᓄᑦ ᐊᒻᒪᓗ ᓄᓇᓕᖕᓄᑦ ᐃᓚᒌᒍᓯᑦ

ᑭᒡᒐᖅᑐᐃᓂᖅ ᐅᓪᓗᐊ

8ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

3.	 ᐃᑲᔪᕐᓗᒋᑦ ᐃᓄᐃᑦ ᐊᕐᓇᐃᑦ-ᐊᐅᓚᑦᑎᔪᑦ ᒪᑭᒪᓇᓱᐊᕐᓂᕐᒥ 
ᐱᕙᓪᓕᐊᑎᑦᑎᓂᖅ ᓄᓇᓕᖅᐸᐅᔭᕐᓂ ᐊᒻᒪᓗ ᑕᒪᐃᓐᓂ 
ᐃᓄᐃᑦ ᓄᓇᖓᑦ.

4.	 ᐱᕚᓪᓕᖅᑎᓪᓗᒋᑦ ᐃᓄᐃᑦ ᐊᕐᓇᐃᑦ ᓯᕗᓕᐅᖅᑎᑦ 
ᐊᒻᒪᓗ ᐃᓚᓕᐅᑎᓯᒪᓗᑎᒃ ᑐᑭᒧᐊᒃᑎᑦᑎᓂᖅ ᑕᒪᐅᓐᓇ 
ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ 
ᖃᐅᔨᓴᕐᓂᖅ+ ᖃᓗᐃᓕᐅᕈᑎᖏᑦ ᑕᒪᐃᓐᓄᑦ ᒪᓕᒐᕐᓄᑦ, 
ᐊᑐᐊᒐᐃᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᑦ ᐊᒃᑐᐃᔪᑦ 
ᐃᓄᖕᓂᒃ ᐊᕐᓇᓂᒃ, ᓂᕕᐊᖅᓵᓂᒡᓗ, ᐊᒻᒪᓗ ᓯᐱᓯᒪᔪᓂᒃ 
ᐃᓄᖕᓂᒃ.

5.	 ᐃᓕᓴᕆᓗᒋᑦ ᓱᓕᔪᒥᒃ ᓄᓇᖃᖃᑕᐅᓂᖅ ᐱᒋᐊᖅᓯᒪᕗᖅ 
ᐊᑦᑕᕐᓇᖅᑐᒦᑦᑐᖃᖁᓇᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, 
ᐊᒻᒪᓗ ᓯᐱᓯᒪᔪᓄᑦ ᐃᓄᐃᑦ - ᖃᑭᔾᔪᑎᒃᓴᓕᐅᕐᓗᑎᒃ 
ᐃᓄᖕᓂᑦ-ᐊᐅᓚᑕᐅᔪᓂᒃ, ᐊᖑᑎᓄᑦ ᐊᕐᓇᓄᓪᓗ-ᑭᐅᓯᓯᒪᔪᑦ 
ᐋᕿᒃᑕᐅᔪᑦ ᐱᓕᕆᐊᖃᖅᑐᑦ ᐊᔾᔨᒋᔭᐅᓐᖏᑦᑐᓂᒃ 
ᑭᓐᖒᒪᒋᔭᖏᓐᓂᒃ.

ᐅᖃᓕᒫᕐᓗᒋᑦ ᑕᒪᕐᒥᒃ ᑐᓂᔭᐅᔪᑦ ᐅᕘᓇ.

ᑭᒡᒐᖅᑐᐃᓂᖅ ᐅᓪᓗᐊ 
ᑕᐃᑲᓂ ᕿᑎᖅᑰᑦ, ᒫᑦᓯ 26, ᐸᐅᒃᑑᑎᒃᑯᑦ 
ᐃᓂᖃᖅᑎᑦᑎᓚᐅᖅᑐᑦ ᑕᐃᒪᖓᓂᑦ ᓯᕗᓪᓕᖅᐹᖅ 
ᑭᒡᒐᖅᑐᐃᓂᖅ ᐅᓪᓗᐊ ᐋᑐᕚᒥ, ᐋᓐᑎᐅᕆᐅ. ᐅᓇ 
ᖃᓄᐃᓕᐅᕈᑕᐅᔪᖅ ᓴᕿᑎᑦᑎᓚᐅᖅᑐᖅ ᐱᒻᒪᕆᐅᔪᒥᒃ 
ᐊᑐᐊᒐᖅ ᐃᖅᑲᓇᐃᔭᖅᑕᖏᑦ ᐸᐅᒃᑑᑎᒃᑯᑦ ᐱᕚᓪᓕᖁᓪᓗᒋᑦ 
ᐊᒻᒪᓗ ᐱᕕᖃᖅᑎᑦᑎᓗᑕ ᒐᕙᒪᒃᑯᓂᕐᒥᐅᓂᒃ, 
ᑮᓇᐅᔭᒃᓴᖃᖅᑎᑦᑎᓲᓂᒃ, ᐊᒻᒪᓗ ᑎᒍᒥᐊᖅᑎᒻᒪᕆᖕᓂᒃ 
ᐱᓕᕆᖃᑎᖃᕐᓗᑎᒃ ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ 
ᑲᑎᒪᔨᖏᓐᓂᒃ. ᑕᒪᐅᓐᓇ ᐅᖃᓪᓚᒋᐊᖅᑐᖅᓯᒪᔪᑦ ᐊᒻᒪᓗ 
ᐅᖃᖃᑎᒌᒍᑎᖃᓚᐅᖅᑐᑦ, ᐃᓚᐅᔪᑦ ᐃᓕᑦᑎᓚᐅᖅᑐᑦ 
ᖃᓄᕆᑦᑐᑐᐃᓐᓇᓂᒃ ᐃᖏᕐᕋᓯᑎᑕᐅᓯᒪᔪᓂᒃ, ᐅᑯᐊᓗ:

•	 ᐃᒡᓗᖃᕐᓂᕐᒧᑦ ᐱᔪᓐᓇᐅᑎᖃᖅᐳᒍᑦ ᐃᓄᐃᑦ ᓄᓇᖓ,
•	 ᐃᓄᐃᑦ ᐃᕐᓂᓱᒃᓰᓂᖓ,
•	 ᐃᓄᐃᑦ ᐃᖃᖅᑐᐃᔪᓕᕆᔾᔪᓯᑐᖃᖏᑦ ᐊᒻᒪᓗ ᔪᓇᐃᑎᑦ 

ᓇᐃᓴᓐᔅ ᓱᓕᓂᕋᐅᑎᖏᑦ ᓄᓇᖅᑲᖅᑳᖅᓯᒪᔪᑦ 
ᐱᔪᓐᓇᐅᑎᖃᕐᒪᑕ,

•	 ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ 
ᖃᐅᔨᓴᕐᓂᖅ+ ᐱᔭᕆᐅᖅᓴᐅᑎᑦ ᐃᓕᓐᓂᐊᕈᑎᖏᑦ,

•	 ᑯᔭᒃᑕᐅᓂᒃᑯᑦ ᖁᐱᕐᕆᑕᐅᓂᖅ ᐊᒻᒪᓗ ᐊᐅᒃᑰᖅᑐᒥᒃ 
ᐋᓐᓂᐊᖅᑖᕈᑕᐅᔪᓐᓇᖅᑐᑦ ᖃᐅᔨᓴᖅᑕᐅᔾᔪᑎᒃᓴᖏᑦ,

•	 ᐅᓂᑉᑲᐅᓯᕗᑦ | Unipkausivut | Our Stories 
ᑐᓵᔭᒃᓴᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᓪᓗ 
ᓇᓕᖃᕇᒃᑎᑕᐅᓐᖏᓐᓂᖅ: ᐅᖃᓗᕋᖅᑐᑦ.

ᐅᓇ ᖃᓄᐃᓕᐅᕈᑕᐅᔪᖅ ᑲᔪᓯᑦᑎᐊᓚᐅᖅᑐᖅ 
ᐱᓯᒪᓂᖃᓚᐅᖅᑐᖅ ᐃᓚᐅᑦᑎᐊᖅᖢᑎᒃ ᐊᒻᒪᓗ ᑐᑭᖃᖅᑐᒥᒃ 
ᐱᓕᕆᖃᑎᒌᒡᖢᑎᒃ ᐃᓚᐅᔪᑦ, ᐃᑲᔪᖅᑐᑦ ᓴᖕᖏᒃᑎᒋᐊᖅᖢᒋᑦ 
ᐃᓚᒌᒍᓯᖏᑦ ᐊᒻᒪᓗ ᓴᕿᑦᑎᓪᓗᑎᒃ ᐱᕕᖃᖅᑎᑦᑎᓂᖅ 
ᓯᕗᓂᒃᓴᑦᑎᓐᓂᒃ ᐱᓕᕆᖃᑎᒋᓂᐊᖅᑕᖏᑦ ᐊᖏᒡᓕᒋᐊᕐᓗᒋᑦ 
ᐸᐅᒃᑑᑎᒃᑯᑦ ᐱᓕᕆᐊᖏᑦ ᑎᑭᐅᑎᓯᒪᓂᖅᓴᐅᓕᕐᓗᑎᒃ 
ᐃᓄᖕᓄᑦ ᐃᓄᖕᓄᑦ ᐊᕐᓇᓄᑦ, ᓂᕕᐊᖅᓵᓄᑦ, ᐊᒻᒪᓗ 

ᐅᓪᓗᖅ ᑐᑭᓯᓇᓱᖃᑎᒌᒡᕕᒃ - 
ᑲᑎᒪᔪᑦ ᒥᓂᔅᑕᐃᑦ ᐃᓅᓯᕐᒥᒃ 
ᐱᔪᓐᓇᐅᑎᖃᕐᓂᕐᒧᑦ | ᒪᐃ 20, 
2026 - ᐅᔨᔾᔭᐃᓇ ᓴᔅᑳᑦᓱᐊᓐ
ᐃᓅᓯᕐᒧᑦ ᐱᔪᓐᓇᐅᑎᓕᕆᔪᑦ ᑲᑎᒪᓚᐅᖅᑐᑦ ᐊᕙᑖᓂᑦ 
ᒐᕙᒪᑐᖃᒃᑯᑦ, ᑲᓇᑕᒥ ᐊᕕᒃᑐᖅᓯᒪᔪᑦ ᐊᒻᒪᓗ ᑎᐊᓕᑐᐊᓕᔅ 
ᒥᓂᔅᑕᖏᑦ, ᐱᓕᕆᖃᑎᒋᔭᐅᓪᓗᑎᒃ ᑎᒍᒥᐊᖅᑎᑦ

ᑕᐃᑲᓂ ᒪᐃ 20, ᓚᐃᓴ ᐊᐅᓪᓚᓗᒃ-ᒍᐊᑦᔅᑯ, ᑲᑎᒪᔨᑦ 
ᐃᒡᓯᕙᐅᑕᖓ ᐸᐅᒃᑑᑎᒃᑯᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 
ᖁᕕᐊᓱᓚᐅᖅᑐᖅ ᑭᒡᒐᖅᑐᐃᔪᓐᓇᕋᒥᒃ ᑖᒃᑯᓇᖔᖅᖢᓂ ᐃᓄᐃᑦ 

ᑲᑎᒪᔨᑦ ᐃᒡᓯᕙᐅᑕᖓ ᓚᐃᓴ ᐊᒻᒪᓗ ᐊᖓᔪᖅᑳᖅ ᑐᖏᓕᖓ ᐊᐅᓚᑦᑎᔾᔪᑕᐅᔪᓄᑦ ᐅᓚᐃᔭ 

ᑭᒡᒐᖅᑐᐃᓂᖅ ᐅᓪᓗᐊ

ᓯᐱᓯᒪᔪᓄᑦ ᑕᒪᐃᓐᓂ ᐃᓄᐃᑦ ᓄᓇᖓ ᐊᒻᒪᓗ ᑲᓇᑕ. ᐅᓪᓗᒥᒃ 
ᐊᑕᐅᓯᕐᒥᒃ ᐅᖃᐅᓯᐅᓚᐅᖅᑐᑦ ᐱᒻᒪᕆᐅᓂᖏᓐᓂᒃ ᑲᔪᓯᒍᑎᒃ 
ᐃᑲᔫᑎᖏᑦ ᐸᐅᒃᑑᑎᒃᑯᑦ ᑭᒡᒐᖅᑐᐃᓗᑎᒃ ᐊᒻᒪᓗ ᐊᑐᐊᒐᕐᓂᒃ 
ᐃᖏᕐᕋᓯᑎᑦᑎᓗᑎᒃ. ᐸᐅᒃᑑᑎᒃᑯᑦ ᐊᖏᔪᒥᒃ ᖁᔭᒍᓱᓚᐅᖅᑐᑦ 
ᐱᓐᖑᐊᖅᑎᓄᑦ ᐊᒻᒪᓗ ᐃᓐᓇᑐᖃᕐᒧᑦ ᔨᐱ ᓄᓴᓴᒃ 
ᑐᓴᖅᑎᑦᑎᓚᐅᕐᒪᑦ ᖃᐅᔨᒪᔭᒥᓂᒃ, ᑐᑭᒧᐊᒍᑎᒥᓂᒃ, ᐊᒻᒪᓗ 
ᐅᖃᖃᑎᒌᒍᑎᑦ ᑲᑎᒪᓂᓕᒫᖏᓐᓂ. ᐅᑯᐊ ᐃᓚᐅᒃᑲᓐᓂᕈᒪᔪᑦ 
ᐊᕐᕌᒍ ᑭᒡᒐᖅᑐᐃᓂᕐᒧᑦ ᐅᓪᓗᐊᓂ ᑲᔪᖏᖅᓴᐃᕗᑦ ᑎᑎᕋᕐᓗᑎᒃ 
ᐅᕗᖓ policy@pauktuutit.ca.

9ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᓵᖓᔭᖏᑦ ᑲᓇᑕᒥ ᒪᓕᒐᓕᐅᕐᕕᒃᔪᐊᖅ 
ᑲᑎᒪᔨᕋᓛᖑᐃᓐᓇᖅᑐᑦ ᐊᕐᓇᓄᑦ - 
ᐃᓕᑦᑎᓇᓱᒃᑐᑦ ᐃᓂᖓᓂᒃ ᐊᒻᒪᓗ 
ᐱᓕᕆᔭᐅᔪᓐᓇᖅᑐᑦ ᐊᕐᓇᓄᑦ ᕿᒫᕕᑦ 
ᐊᒻᒪᓗ ᐃᒡᓗᒋᓚᐅᑲᖑᓐᓇᖅᑕᖏᓐᓄᑦ
ᐸᐅᒃᑑᑎᒃᑯᑦ ᑲᑎᒪᔨᑦ ᐃᒡᓯᕙᐅᑕᖓ ᓚᐃᓴ ᐊᐅᓪᓚᓗᒃ-
ᒍᐊᑦᔅᑯ ᖁᕕᐊᓱᒃᐳᖅ ᓵᖓᓐᓃᑦᑐᓐᓇᓚᐅᕋᒥ ᑲᓇᑕᒥ 
ᒪᓕᒐᓕᐅᕐᕕᒃᔪᐊᖅ ᑲᑎᒪᔨᕋᓛᖑᐃᓐᓇᖅᑐᑦ ᐊᕐᓇᓄᑦ ᓱᓕᔪᓂᒃ 
ᐅᖃᕆᐊᖅᑐᖅᖢᓂ ᐃᓚᒋᓪᓗᒍ ᐃᓕᓐᓇᓱᒃᑕᒥᖕᓂᒃ: ᐃᓂᖓᑦ 
ᐊᒻᒪᓗ ᐱᓕᕆᔪᓐᓇᕐᓂᖓᑦ ᐊᕐᓇᐃᑦ ᕿᒫᕕᖏᑦ ᐊᒻᒪᓗ 
ᐃᒡᓗᒋᓚᐅᑲᒍᓐᓇᖅᑕᖏᑦ, ᑕᐃᑲᓂ ᒪᐃ 28.

ᐅᓇ ᓴᕿᑦᑎᓚᐅᖅᑐᖅ ᐱᑕᖃᕆᐊᖃᕐᓂᖓᓂ ᐋᕿᒃᓯᔾᔪᑎᒃᓴᓂᒃ 
ᐱᓕᕆᓂᐊᕐᓗᒋᑦ ᐃᒡᓗᓕᕆᓂᖅ ᐊᒻᒪᓗ ᕿᒫᕕᑦ ᐱᓪᓗᒋᑦ 
ᐊᒃᓱᕈᕐᓇᖅᑐᒦᑦᑐᑦ, ᐃᓚᒋᔭᐅᓪᓗᑎᒃ ᑮᓇᐅᔭᒃᓴᑦ ᐃᓄᖕᓄᑦ 
ᐊᕐᓇᓄᑦ ᕿᒫᕕᖏᓐᓄᑦ, ᑮᓇᐅᔭᒃᓴᖅ ᐊᖏᒡᓕᒋᐊᖅᑎᑦᑎᔪᒃᓴᖅ 
ᕿᒫᕕᑦ ᐋᕿᒃᓯᒪᔾᔪᑎᒃᓴᖏᓐᓂᒃ ᐱᔨᑦᑎᕋᕐᓂᐊᕐᒪᑕ 
ᐃᓄᒋᐊᒃᓯᕙᓪᓕᐊᑐᐃᓐᓇᖅᑐᑦ ᓄᓇᓕᖅᐸᐅᔭᕐᓂ ᐃᓄᐃᑦ, ᐊᒻᒪᓗ 
ᓵᑕᒃᓴᐅᓗᑎᒃ ᐱᓕᕆᔾᔪᓯᖏᑦ ᑲᓇᑕᐅᑉ ᐃᒡᓗᖃᕐᑎᑦᑎᓂᕐᒧᑦ 
ᐊᖏᖅᓯᒪᔭᑎᒃ ᑎᑭᐅᑎᑦᑎᐊᕐᓂᐊᕐᒪᔾᔪᒃ.

ᐊᕐᕕᐊᑦ ᖁᕕᐊᓱᒍᑎᖃᖅᑐᑦ 
ᑐᓴᖅᑎᑕᐅᖕᒪᑕ ᐃᓄᐃᑦ 
ᓄᓇᖓᓄᑦ ᐃᓕᓐᓂᐊᕐᕕᒃᔪᐊᒃᓴᖅ 
ᑕᐃᑲᓃᓐᓂᐊᖅᑐᑦ
ᑕᐃᑲᓂ ᐊᐃᕆᓕ 23, ᓈᓐᓯ ᐅᓪᓗᐊᓗᐊᖅ-ᑭᐸᓐᔅ, ᐸᐅᒃᑑᑎᑦ 
ᑭᕙᓪᓕᕐᒥᒃ ᑲᑎᒪᔨ, ᖁᕕᐊᓱᒃᑐᖅ ᐃᓚᐅᔪᓐᓇᓚᐅᕋᒥ ᐃᓄᐃᑦ 
ᑕᐱᕇᑦ ᑲᓇᑕᒥ ᐊᖓᔪᖅᑳᖓ ᓇᐃᑕᓐ ᐅᐱᑦ, ᐱᖃᑎᒋᔭᐅᓪᓗᓂ 
ᒪᓕᒐᓕᐊᒃᓴᓄᑦ ᑐᑦᑕᕐᕕᒃ ᓈᓐᓯ ᖃᕆᑕᖅ-ᓕᓐᑎᐅ, ᓄᓇᕗᑦ 
ᒐᕙᒪᒃᑯᑦ ᒥᓂᔅᑕᖓ ᔮᓐ ᒪᐃᓐ ᐊᒻᒪᓗ ᐊᕐᕕᐊᕐᒥᐅᑕᐃᑦ,

ᐊᕕᒃᑐᖅᓯᒪᔪᓂᑦ, ᐊᒻᒪᓗ ᑎᐅᓕᑐᐊᓕᔅ ᐃᓄᐃᑦ ᓯᕗᓕᐅᖅᑎᑦ 
ᐊᕐᕕᐊᓂ ᖁᕕᐊᓱᒍᑎᖃᓚᐅᖅᑐᑦ ᑐᓴᖅᑎᑦᑎᓪᓗᑎᒃ ᐃᓄᐃᑦ 
ᓄᓇᖓ ᐃᓕᓐᓂᐊᕐᕕᒃᔪᐊᖅ ᐃᓕᔭᐅᓂᐊᖅᑐᖅ ᓄᓇᓕᖕᓄᑦ.

ᐃᓄᖕᓂᑦ-ᐊᐅᓚᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᒻᒪᕆᐅᔪᖅ 
ᓴᖕᖏᒃᑎᒋᐊᕐᓂᐊᖅᑐᖅ ᐃᓄᐃᑦ ᓇᖕᒥᓂ-ᐊᐅᓚᑦᑎᔪᓐᓇᖅᑐᑦ. 

ᓚᐃᓴ ᑲᓇᑕᐅᑉ ᒪᓕᖓᓕᐅᕐᕕᒃᔪᐊᖓᑕ ᑲᑎᒪᔨᕋᓛᖑᐃᓐᓇᖅᑐᑦ ᐊᕐᓇᓄᑦ 

ᐊᕐᓇᐃᑦ ᐅᓪᓗᐊᓂ ᑐᑭᓯᓇᓱᖃᑎᒌᖕᓂᖅ ᑲᑎᒪᓚᐅᖅᑐᑦ 
ᒥᓂᔅᑕᐃᑦ ᐃᓅᓯᕐᒧᑦ ᐱᔪᓐᓇᐅᑎᑦ ᑕᐃᑲᓃᓪᖢᑎᒃ ᐅᔨᔾᔭᐃᓇ 
ᓴᔅᑲᑦᓱᐊᓐ. ᑐᓂᓯᓚᐅᖅᑐᖅ ᑐᓴᕈᒥᓇᑦᑎᐊᖅᑐᒥᒃ ᑲᑎᒪᔪᓄᑦ 
ᐱᖃᑎᒋᓪᓗᒋᑦ ᐊᓯᖏᑦ ᓄᓇᖅᑲᖅᑳᖅᓯᒪᔪᑦ ᑭᒡᒐᖅᑐᖅᑎᑦ. 
ᑲᓇᑕ ᕿᒥᕐᕈᐊᖅᑕᐅᓯᒪᕗᖅ ᑕᓪᓕᒪᓂᑦ ᔪᓇᐃᑎᑦ 
ᓇᐃᓴᓐᔅ ᐃᓅᓯᕐᒧᑦ ᐱᔪᓐᓇᐅᑎᑦ ᑎᒥᐅᔪᑦ ᑕᐃᒪᖓᓂᑦ 
ᐊᒥᓱᓐᖏᑦᑐᓂᒃ ᐊᕐᕌᒍᓂ, ᐊᒻᒪᓗ ᑕᐃᒫᑦᑕᐃᓐᓇᖅ ᐱᔾᔪᑎᑦ 
ᑲᔪᓯᔪᑦ ᓴᕿᑕᐅᓚᐅᖅᑐᑦ: ᐱᑦᑎᐊᖅᑕᐅᖃᑦᑕᓐᖏᑦᑐᑦ 
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ, 
ᐃᒡᓗᒃᓴᖃᓐᖏᓂᖅ, ᐅᕕᓂᖃᑎᒋᓐᖏᑕᒥᒃ ᐊᑭᕋᖅᑐᖅᓂᖅ 
ᐋᓐᓂᐊᕕᖕᓂ, ᐊᒻᒪᓗ ᑳᖃᑦᑕᕐᓂᖅ ᐱᔪᓐᓇᐅᑎᓂᑦ 
ᑲᑕᐃᔭᐅᓯᒪᖕᒪᑦ.

ᑲᑎᖓᕕᐅᔪᖅ ᒐᕙᒪᑐᖃᒃᑯᑦ-ᑲᓇᑕ ᐊᕕᒃᑐᖅᓯᒪᔪᑦ-
ᑎᐅᓕᑐᐊᓕᔅ ᒥᓂᔅᑕᖏᑦ, ᓄᓇᖅᑲᖅᑳᖅᓯᒪᔪᑦ ᑭᒡᒐᖅᑐᖅᑎᑦ 
ᐃᓅᓯᕐᒧᑦ ᐱᔪᓐᓇᐅᑎ ᑲᒥᓴᓐ, ᐊᒻᒪᓗ ᐊᓯᖏᑦ, ᑲᑎᒪᓂᖅ 
ᕿᓂᖅᑐᖅ ᖃᓄᖅ ᑲᓇᑕ ᓴᖕᖏᒃᑎᒋᐊᕈᓐᓇᖅᐸ 
ᐊᑐᓕᖅᑕᐅᑎᑦᑎᓗᑎᒃ ᓯᓚᕐᔪᐊᒥ ᐱᔪᓐᓇᐅᑎᓂᒃ 
ᐊᑐᖅᑕᐅᒋᐊᓕᖕᓂᒃ, ᐱᓗᐊᖅᑐᒥᒃ ᐊᓪᓗᑎᔪᖅ 
ᓄᓇᖅᑲᖅᑳᖅᓯᒪᔪᓂᒃ, ᐱᒡᒐᕈᑎᖃᖅᑐᓂᒃ, ᐊᒻᒪᓗ 
ᐃᓚᐃᓐᓈᖅᑕᐅᔪᓂᒃ.

ᑲᑎᒪᔨᑦ ᐃᒡᓯᕙᐅᑕᖓ ᓚᐃᓴ ᐊᒻᒪᓗ ᒥᓂᔅᑕ ᒫᒃ ᒥᓗ 

ᓵᖓᓂ ᐅᓪᓗᖅ ᑐᑭᓯᓇᓱᖃᑎᒌᖕᓂᖅ - ᑲᑎᒪᔪᑦ ᒥᓂᔅᑕᐃᑦ ᐃᓅᓯᕐᒧᑦ ᐱᔪᓐᓇᐅᑎᓕᕆᓂᕐᒧᑦ 
ᑲᑎᒪᔪᑦ ᐅᓕᔾᔭᐃᓇᒥ 

10ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᑕᐱᕇᑦ
ᐸᐅᒃᑑᑎᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪᓗ ᖃᐃᖁᔭᐅᓯᒪᔪᑦ 
ᖁᕕᐊᓱᒃᑐᑦ ᐃᓚᐅᔪᓐᓇᓚᐅᕐᒪᑕ ᐃᓄᐃᑦ ᑕᐱᕇᑦ ᑲᓇᑕᒥ 
ᓂᕆᑎᑦᑎᓪᓗᑎᒃ ᐃᓄᒃᓯᐅᑎᓂᒃ ᐊᑎᖃᖅᑐᖅ ᑕᐱᕇᑦ ᑕᐃᑲᓂ 
ᒪᐃ 25 ᐋᑐᕚᒥ. ᐅᓇ ᐊᕐᕌᒍᑕᒫᑦ

ᐃᓄᒃᓯᐅᑎᓂᒃ ᓂᕆᑎᑦᑎᖃᑦᑕᖅᑐᑦ, ᓂᔾᔮᑎᑦᑎᓪᓗᑎᒃ 
ᐊᒻᒪᓗ ᐱᐅᓯᖏᑦ, ᐊᒻᒪᓗ ᐱᒋᐊᓲᖅ ᐱᒻᒪᕆᐅᔪᒥᒃ 
ᑐᑭᓯᓇᓱᖃᑎᒌᒡᕕᐅᓪᓗᓂ.

ᐃᓄᐃᑦ ᑕᐱᕇᑦ ᑲᓇᑕᒥ ᑕᐱᕇᑦ

ᓴᐅᒥᐊᓂᑦ ᑕᓕᖅᐱᐊᓄᑦ: ᓈᓐᓯ ᐊᒻᒪᓗ ᔭᐃᒥ ᑰᒃᔪᐊᕐᒥ ᑭᒡᒐᖅᑐᐃᓂᖅ ᐅᓪᓗᐊ

ᐃᓄᖕᓂᒃ ᑎᒍᔭᐅᑦᑕᐃᓕᑎᑦᑎᓂᖅ 
ᑮᓇᐅᔭᓕᐅᕈᑕᐅᖁᓇᒋᑦ 
ᐃᓕᓐᓂᐊᖅᑐᑦ ᑲᑎᒪᔪᓂ
ᐸᐅᒃᑑᑎᒃᑯᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐅᐱᒍᓱᒃᐳᑦ 
ᐱᓕᕆᖃᑕᐅᔪᓐᓇᓚᐅᕋᒥᒃ ᐃᓄᖕᓂᒃ ᑎᒍᔭᐅᑦᑕᐃᓕᑎᑦᑎᓂᖅ 
ᑮᓇᐅᔭᓕᐅᕈᑕᐅᓗᑎᒃ ᐃᓕᓐᓂᐊᖅᑐᑦ ᑲᑎᒪᓪᓗᑎᒃ ᑰᒃᔪᐊᕐᒥ 
ᐱᒋᐊᖅᖢᑎᒃ ᒪᐃ 5-ᒥᑦ 7-ᒧᑦ.

ᐃᓂᖃᖅᑎᑦᑎᓚᐅᖅᑐᑦ ᒪᑭᕝᕕᒃ - ᐅᓇ ᐱᒻᒪᕆᐅᔪᖅ 
ᑲᑎᒪᓪᓗᑎᒃ ᑲᑎᖓᑎᑦᑎᓚᐅᖅᑐᑦ ᓯᕗᓕᐅᖅᑎᓂᒃ, 
ᓄᓇᓕᖕᓂ, ᐊᒻᒪᓗ ᐱᓕᕆᖃᑎᒋᓪᓗᒋᑦ ᑐᓴᖅᑎᑦᑎᓪᓗᑎᒃ 
ᖃᐅᔨᒪᔭᕐᒥᖕᓂᒃ, ᓴᖕᖏᒃᑎᒋᐊᖅᖢᒋᑦ ᐃᑲᔪᖃᑎᒌᖕᓂᖅ, 
ᐊᒻᒪᓗ ᐱᕚᓪᓕᖅᑎᓪᓗᒋᑦ ᓄᖃᖅᑎᑦᑎᓇᓱᐊᖅᑐᑦ 
ᐊᒻᒪᓗ ᐋᕿᒃᑕᐅᖁᔨᔪᑦ ᐃᓄᖕᓂᒃ ᑎᒍᓯᖃᑦᑕᖅᑐᑦ 
ᑮᓇᐅᔭᓕᐅᕈᑎᒋᓂᐊᕐᓗᒋᑦ ᐊᒃᑐᐃᔪᑦ ᐃᓄᖕᓂᒃ ᓄᓇᕗᒻᒥ.

ᖁᕕᐊᓱᒃᐳᒍᑦ ᐱᕕᖃᖅᑎᑕᐅᓚᐅᕋᑦᑕ ᐃᑲᔫᑎᓪᓗᑕ 
ᑖᒃᑯᓂᖓ ᐊᑦᑕᕐᓇᖅᑐᓂᒃ ᐅᖃᖃᑎᒌᒍᑎᖃᖅᖢᑕ 
ᐊᒻᒪᓗ ᓇᖏᖃᑎᒌᒡᖢᑕ ᑖᒃᑯᐊ ᐃᖅᑲᓇᐃᔭᖅᑐᑦ 
ᐊᑦᑕᕐᓇᖅᑐᒦᑕᐃᓕᑎᑦᑎᔪᑦ, ᐱᒃᑯᒋᓪᓗᒋᑦ, ᐊᒻᒪᓗ 
ᖃᓄᐃᖏᑦᑎᐊᖁᓪᓗᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ 
ᓯᐱᓯᒪᔪᑦ ᐃᓄᐃᑦ.

ᑲᑐᔾᔨᓗᑕ, ᑲᔪᓯᔪᒥᒃ ᐋᕿᒃᓱᐃᓂᐊᖅᑐᒍᑦ 
ᖃᐅᔨᒪᔭᐅᑦᑎᐊᖁᓪᓗᒍ ᑕᒪᓐᓇ, ᐊᑐᖅᑕᐅᑎᑦᑎᓗᑕ 
ᐱᐅᓯᑐᖃᕐᒧᑦ ᑐᓐᖓᔪᑦ ᐋᕿᒃᓯᔾᔪᑎᒃᓴᑦ, ᐊᒻᒪᓗ ᐃᑲᔪᕐᓗᒋᑦ 
ᐊᑦᑕᕐᓇᖅᑐᒦᓕᖁᓇᒋᑦ ᓄᓇᓖᑦ.

ᐊᑐᖅᑕᐅᑎᑦᑎᔪᖅ ᐱᐅᓯᑐᖃᕐᓂᒃ, ᖃᐅᔨᒪᓂᕐᒥᒃ ᐊᒻᒪᓗ 
ᐅᖃᐅᓯᖅ ᑕᐃᑲᓂ ᐃᑲᔪᕐᓗᒋᑦ ᓯᕗᓂᒃᓴᑦᑎᓐᓂᒃ 
ᐃᓕᓐᓂᐊᕐᓂᐊᖅᑐᑦ ᐊᒻᒪᓗ ᑲᔪᓯᑦᑎᐊᕈᑎᒋᓂᐊᖅᑕᖓ ᐃᓄᐃᑦ 
ᓄᓇᖓᑦᑕ.

ᓈᓐᓯ ᐅᓪᓗᐊᓗᐊᖅ - ᑭᐸᓐᔅ ᐊᒻᒪᓗ ᓇᐃᑕᓐ ᐅᐱᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓ, ᐊᕐᕕᐊᓂ 
ᐱᓪᓗᒍ ᐃᓄᐃᑦ ᓄᓇᖓᑦᑕ ᐃᓕᓐᓂᐊᕐᕕᒃᔪᐊᒃᓴᖓ ᑐᓴᖅᑎᑦᑎᔾᔪᑕᐅᔪᖅ

11ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᐸᐅᒃᑑᑎᒃᑯᑦ 
ᐃᖏᕐᕋᓯᑎᓯᒪᔭᖏᑦ

ᐊᑐᐊᒐᐃᑦ ᑲᑎᒪᐅᑎᒃᓴᑦ ᑕᕝᕙᐅᕗᑦ
ᑯᕕᐊᓱᒃᐳᒍᑦ ᑐᓴᖅᑎᑦᑎᔪᓐᓇᕋᑦᑕ ᐊᒥᓱᑦ ᓄᑖᑦ 
ᑎᑎᕋᖅᑕᐅᔭᕇᖅᓯᒪᓕᖅᑐᑦ ᐊᑐᐊᒐᐃ ᑲᑎᒪᐅᑎᒃᓴᐃᑦ. 9-ᖑᔪᒃ 
ᑎᑎᖃᑦ ᐅᖃᐅᓯᐅᓂᐊᖅᑐᑦ ᑐᓴᒐᒃᓴᖏᑦ ᐊᒻᒪᓗ ᐊᑐᓕᖁᔭᐅᔪᑦ 
ᐊᑐᐃᓐᓇᐅᔪᑦ ᐃᑭᐊᕿᕕᒃᑯᑦ ᖃᓪᓗᓈᑎᑐᑦ ᑎᑎᕋᖅᓯᒪᔪᑦ, 
ᐃᓄᒃᑎᑑᖅᑐᑦ ᐃᓕᔭᐅᓂᐊᕐᒥᔪᑦ ᖃᖓᑦᑎᐊᑯᓗᒃ.

https://pauktuutit.ca/publications/#policy-
briefs

•	 ᓄᖃᖅᑎᓪᓗᒋᑦ ᐊᖑᑕᐅᓂᖏᓐᓄᑦ-ᐊᕐᓇᐅᓂᖏᓐᓄᑦ 
ᐱᔾᔪᑎᓖᑦ ᐋᓐᓂᖅᓯᕆᖃᑦᑕᕐᓂᖅ ᐃᓄᖕᓂᒃ ᐊᕐᓇᓂᒃ, 
ᓂᕕᐊᖅᓵᓂᒃ, ᐊᒻᒪᓗ ᓯᐱᓯᒪᔪᓂᒃ ᐃᓄᖕᓂᒃ

•	 ᐃᓄᐃᑦ ᐃᖃᖅᑐᐃᔪᓯᖓ ᐅᑎᖅᑎᑕᐅᕙᓪᓕᐊᓂᖓ
•	 ᐊᖏᒡᓕᒋᐊᖅᓯᓂᖅ ᑯᔭᒃᑕᐅᓂᒃᑯᑦ ᖁᐱᕐᕆᑕᐅᓂᖅ 

ᐊᒻᒪᓗ ᐊᐅᒃᑰᖅᑐᒥᒃ ᐋᓐᓂᐊᖃᕐᒪᖔᑕ ᖃᐅᔨᓴᖅᓯᓂᖅ, 
ᑕᑯᓇᓱᑦᑎᐊᕐᓂᖅ, ᐊᒻᒪᓗ ᒪᒥᓴᐃᓂᖅ ᐱᔨᑦᑎᕋᐅᑎᑦ 
ᐃᓄᐃᑦ ᓄᓇᖓᓂ

•	 ᐱᕚᓪᓕᖅᑎᑦᑎᓂᖅ ᒐᕙᒪᑐᖃᒃᑯᓄᑦ ᐱᓕᕆᖁᔭᐅᔪᑦ 
ᐃᓄᖕᓂᑦ-ᐊᐅᓚᑕᐅᓗᑎᒃ ᐃᒡᓗᒃᓴᑦ ᐊᒻᒪᓗ ᕿᒫᕕᒃᓴᖏᑦ 
ᑖᒃᑯᐊ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᓯᐱᓯᒪᔪᑦ 
ᐃᓄᐃᑦ, ᐊᒻᒪᓗ ᐃᓚᖏᑦ

•	 ᐊᓯᐅᖃᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᓄᑦ ᓄᓇᖅᑲᖅᑳᖅᓯᒪᔪᑦ, 
ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ 2SLGBTQQIA+ ᐃᓄᐃᑦ 
(MMIWG2S+)

•	 ᖃᐅᔨᓴᖅᓯᒪᔪᑦ ᐊᒻᒪᓗ ᓈᓴᖅᓯᒪᔪᑦ – ᐃᓄᐃᑦ ᐊᕐᓇᐃᑦ, 
ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ

•	 ᐃᕐᓂᓱᒃᓰᓂᖅ ᐋᑐᑎᖃᒻᒪᕆᒃᑐᖅ ᐋᓐᓂᐊᕕᖕᓂ 
•	 ᐊᒃᑐᐃᓂᖏᑦ ᐅᔭᕋᒃᓯᐅᖅᑕᐅᔪᑦ: ᐃᖅᑲᓇᐃᔮᕐᒧᑦ ᐊᒻᒪᓗ 

ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐋᓐᓂᖅᓯᖅᑕᐅᕙᖕᓂᖅ
•	 ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ 

ᖃᐅᔨᓴᕐᓂᖅ+ 

ᐊᖑᑎᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᖃᐅᔨᓴᖅᓯᓂᕐᒧᑦ ᐱᓇᓱᐊᕈᓯᐊ 
ᖁᕕᐊᓱᒍᑕᐅᕗᖅ

ᐊᑐᖅᑕᐅᑎᑦᑎᓂᖅ ᐸᐅᒃᑑᑎᒃᑯᑦ 
ᓴᓇᔭᖏᑦᑎᒍᑦ ᐃᓄᖕᓂᒃ-ᐱᓯᒪᔪᑦ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ-
ᐱᓯᒪᔪᓂᒃ ᖃᐅᔨᓴᕐᓂᕐᒧᑦ 

ᐅᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᖑᑕᐅᓂᖏᓐᓄᑦ 
ᐊᕐᓇᐅᓂᖏᓐᓄᑦ-ᐱᓯᒪᔪᓂᒃ ᖃᐅᔨᓴᕐᓂᕐᒧᑦ ᑐᓴᐅᒪᔭᐅᑎᑦᑎᓂᖅ 
ᐱᓇᓱᐊᕈᓯᖅ ᐱᓕᕆᐊᖑᕙᒃᑐᖅ ᐊᕐᕌᒍᑕᒫᑦ ᐱᖃᑖᓂ 
ᐱᓇᓱᐊᕈᓯᖅ ᒪᐃᒥ. ᐅᓇ ᐃᓄᖕᓄᑦ ᑐᓴᖅᑕᐅᑎᑦᑎᔾᔪᑎᑦ, 
ᓴᕿᑎᑦᑎᓯᒪᔪᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ-
ᐱᓯᒪᔪᓂᒃ ᖃᐅᔨᓴᕐᓂᕐᒧᑦ ᖃᓄᐃᓕᐅᕈᑎᒃᓴᖏᓐᓂᒃ, 
ᐊᑕᐅᑦᑎᒃᑯᑦ ᓄᑖᕈᖅᑎᑕᐅᑎᓪᓗᒋᑦ ᖃᕆᓴᐅᔭᖃᕐᕕᖓ ᐊᒻᒪᓗ 
ᓴᕿᑕᐅᑎᓪᓗᒋᑦ ᑎᑎᖃᑦ ᐊᑐᐊᒐᖅ ᑲᑎᒪᐅᑎᒃᓴᖅ.  

ᐱᒋᐊᖅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ 
ᑐᓐᖓᔾᔪᑎᖏᑦ, ᐅᓇ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ-
ᐱᓯᒪᔪᓂᒃ ᖃᐅᔨᓴᕐᓂᕐᒧᑦ ᖃᓄᐃᓕᐅᕈᑎᒃᓴᖓ ᓴᕿᑦᑎᓯᒪᔪᖅ 
ᐃᓂᒋᔭᐅᔭᕆᐊᖃᖅᑐᓂᒃ ᐊᖏᒡᓕᒋᐊᕐᓂᐊᕐᓗᓂ ᐊᒻᒪᓗ 
ᓯᕗᓪᓕᐅᑎᒋᐊᖃᖅᑐᓄᑦ ᑕᐅᑦᑎᖏᓐᓂᑦ ᐊᒻᒪᓗ 
ᓯᕗᓪᓕᐅᑎᔭᕆᐊᓕᖕᓄᑦ ᐱᓪᓗᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, 
ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᐅᑯᐊ, ᐱᐅᓯᑐᖃᕐᒥᒍᑦ, ᐱᓕᕆᔾᔪᓯᕐᓂᑦ 
ᐃᒡᓯᓐᓇᖅᑕᐅᓯᒪᔪᑦ ᐅᕝᕙᓘᓐᓃᑦ ᑕᑯᖑᐊᖅᑕᐅᓚᐅᖅᓯᒪᓐᖏᑦᑐᑦ. 

ᐊᒡᒋᖅᑐᑦ: ᐅᕙᒍᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ-
ᐱᓯᒪᔪᓂᒃ ᖃᐅᔨᓴᕐᓂᕐᒧᑦ + ᐃᓕᓐᓂᐊᕈᑎᑦ 
ᐅᖃᓕᒫᒐᖑᖅᑎᓐᓂᐊᖅᑐᑦ ᖃᖓᑦᑎᐊᑯᓗᒃ. ᖃᐅᔨᓴᖃᑦᑕᕆᑦᓯ 
ᐅᖃᓘᑎᕋᓛᖅᓯᐅᑎᑦᑎᒍᑦ ᐱᒋᐊᕐᕕᒃᓴᖏᓐᓂᒃ 
ᓇᓗᓇᐃᑦᑎᐊᕈᒫᖅᑐᒍᑦ.

ᐅᖃᓕᒫᒃᑲᓐᓂᕈᓐᓇᖅᑐᑎᑦ ᑕᒪᑐᒥᖓ ᐃᓄᖕᓂᒃ-ᐱᓯᒪᔪᑦ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐋᓐᓂᖅᓯᖅᑕᐅᕙᒃᑐᓂ 
ᖃᐅᔨᓴᕈᑎᑦ+

12ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᐋᓐᓂᐊᖃᕐᓇᓐᖏᑦᑐᓕᕆᓂᖅ 
ᐅᑯᐊ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑐᐊᒐᖅ ᐱᓕᕆᖃᑎᒌᑦ 
ᑲᔪᓯᔪᒥᒃ ᐱᕙᓪᓕᐊᑎᑦᑎᕗᑦ, ᐊᐅᓪᓗᑎᔭᖏᑦ ᐃᕐᓂᓱᒃᓰᓂᖅ, 
ᑯᔭᒃᑕᐅᓂᒃᑯᑦ ᖁᐱᕐᕆᑕᐅᓂᖅ ᐊᒻᒪᓗ ᐊᐅᒃᑰᖅᑐᒥᒃ 
ᐋᓐᓂᐊᓕᖅᑎᑕᐅᓯᒪᓂᖅ ᐊᒻᒪᓗ ᓂᕿᒃᓴᖃᕐᑎᑦᑎᓂᖅ. 
ᐅᑯᐊ ᐱᓕᕆᖃᑎᒌᑦ ᑲᔪᓯᔪᑦ ᐋᕿᒃᓱᐃᕙᓪᓕᐊᓪᓗᑎᒃ 
ᐊᒻᒪᓗ ᐱᕚᓪᓕᖅᑎᑦᑎᕙᓪᓕᐊᓗᑎᒃ ᐊᑑᑎᖃᓗᐊᖅᑐᓂᒃ 
ᑐᑭᒧᐊᒍᑎᒃᓴᓄᑦ.

ᑕᐃᑲᓂ ᒪᐃ 1, ᐸᐅᒃᑑᑎᑦ ᐃᓚᐅᓚᐅᖅᑐᑦ ᐃᓄᐃᑦ 
ᓯᖓᐃᔪᑦ - ᓄᑕᕋᓛᓕᕆᓂᖅ ᐋᓐᓂᐊᖃᕐᓇᓐᖏᑦᑐᓕᕆᓂᖅ 
ᐊᒻᒪᓗ ᐱᐅᓯᑐᖃᖏᓐᓄᑦ ᐊᑦᑕᕐᓇᓐᖏᑦᑐᑦ 
ᑲᑎᒪᔾᔪᑕᐅᓪᓗᑎᒃ, ᐃᓂᖃᖅᑎᑕᐅᓚᐅᖅᐳᑦ ᕕᓂᐲᒃ, 
ᐅᖃᓪᓚᐅᓯᐅᓚᐅᖅᑐᑦ ᐊᑐᓕᖁᔭᐅᔪᑦ ᐊᖏᒡᓕᒋᐊᕐᓗᓂ 
ᐃᓄᖕᓂᑦ-ᐊᐅᓚᑕᐅᔪᑦ ᐃᕐᓂᓱᒃᓰᓂᕐᒧᑦ ᐃᓕᓐᓂᐊᕈᑎᑦ 
ᐊᒻᒪᓗ ᐱᔭᕆᐅᖅᓴᑎᑦᑎᕕᖃᖅᑐᑦ ᐊᒻᒪᓗ ᖃᓄᑐᐃᓐᓇᖅ 
ᐊᑐᖅᑕᐅᔪᓐᓇᖅᑐᓂᒃ ᐃᕐᓂᓱᒃᓰᓂᕐᒧᑦ ᐃᑲᔫᑎᒻᒪᕆᒃᑐᑦ 
ᐃᖅᑲᓇᐃᔮᕆᓂᐊᕐᓗᒍ.

ᓄᖃᖅᑎᑦᑎᓯᒪᓇᓱᐊᕐᓂᖅ 
ᐱᑦᑎᐊᖃᑦᑕᐅᑎᕙᓐᖏᓐᓂᕐᒥᒃ, 
ᓱᒃᑯᓴᐃᓂᑦᑕᖃᓐᖏᑎᑦᑎᓂᕐᒧᑦ ᐊᒻᒪᓗ 
ᐃᖃᖅᑐᐃᔪᓕᕆᓂᖅ (VAP&J) 
ᐸᐅᒃᑑᑎᒃᑯᑦ ᓄᖃᖅᑎᑦᑎᓯᒪᓇᓱᖕᓂᖅ 
ᐱᑦᑎᐊᑦᑕᐅᖃᑦᑕᐅᑎᕙᓐᖏᓐᓂᕐᒧᑦ, 
ᓱᒃᑯᓴᐃᓂᖅᑕᖃᓐᖏᑎᑦᑎᓂᕐᒧᑦ ᐊᒻᒪᓗ ᐃᖃᖅᑐᐃᔪᓕᕆᓂᕐᒧᑦ 
ᐱᓕᕆᖃᑎᒌᑦ ᐊᖏᔪᒥᒃ ᐱᕚᓪᓕᖅᑎᑦᑎᓯᒪᔪᑦ ᑕᐃᒪᖓᓂᑦ 
ᐊᒥᓲᓐᖏᑦᑐᓂ ᑕᕿᓂ. ᐱᓇᓱᐊᖃᑎᖃᑦᑎᐊᕋᑦᑕ ᑲᔪᓯᕗᖅ 
ᐱᐅᓯᕚᓪᓕᖅᐸᓪᓕᐊᖏᓐᓇᖅᖢᓂ ᓴᓇᔭᕗᑦ, ᐊᒻᒪᓗ 
ᐊᖏᖅᓯᒪᑦᑎᐊᖅᓂᐊᖅᑐᒍᑦ ᓱᓕ ᐃᑲᔪᕐᓗᒋᑦ ᐃᓄᐃᑦ ᐊᕐᓇᐃᑦ 
ᑕᒪᐅᓐᓇ ᓄᓇᓕᖕᓂ ᐊᒻᒪᓗ ᐊᕕᒃᑐᖅᓯᒪᔪᓂᒃ ᑭᒡᒐᖅᑐᐃᓂᖅ. 

ᐃᓄᐃᑦ ᐃᖅᑲᖅᑐᐃᔪᓕᕆᓂᕐᒧᑦ 
ᐱᓕᕆᐊᑎᒡᒌᑦ ᑲᑎᒪᔪᑦ

ᐊᐃᕆᓕᒥ, ᐸᐅᒃᑑᑎᒃᑯᑦ ᐃᓂᖃᖅᑎᑦᑎᓚᐅᖅᑐᑦ 
ᐱᓕᕆᖃᑎᒋᔭᒥᖕᓂᒃ ᑲᑎᒪᖃᑎᖃᖅᖢᑎᒃ ᐃᖃᓗᖕᓂ ᑕᐃᑲᓂ 
ᐃᓅᓯᕕᒃ. ᐅᓇ ᑲᑎᒪᓂᖅ ᑲᑎᖓᑎᑦᑎᓚᐅᖅᑐᖅ ᓄᓇᓕᖕᓂᒃ 
ᐱᓕᕆᖃᑦᑕᖅᓯᒪᓂᖁᓂᒃ ᐃᓄᖕᓂᒃ ᐃᖃᖅᑐᐃᔪᓕᕆᓂᖅ 
ᐅᖃᖃᑎᒌᑦᑎᐊᓚᐅᖅᑐᑦ ᐱᓪᓗᒋᑦ ᔪᓇᐃᑎᑦ ᓇᐃᓴᓐᔅ 
ᓱᓕᓂᕋᐅᑎᖓ ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᕐᒪᑕ ᐊᒻᒪᓗ 
ᑭᒡᓕᓯᓐᓂᐊᖅᑎᑦ ᑲᓇᑕ ᐱᓕᕆᐊᖑᖁᔭᖏᑦ, ᐱᓗᐊᖅᑐᒥᒃ 

ᐊᐅᓪᓗᑎᓗᒋᑦ ᐱᓕᕆᐊᒃᓴᑦ 50 ᐊᒻᒪᓗ ᐆᒻᒪᕆᐊᖅᑎᑦᑎᓂᖅ 
ᐃᓄᐃᑦ ᐃᖅᑲᖅᑐᐃᔪᓕᕆᓂᖓᓂᒃ.

ᑖᒃᑯᐊ ᐱᓕᕆᖃᑎᒌᑦ ᑲᑎᒪᓂᖏᑦ ᐊᑑᑎᖃᒻᒪᕆᒃᑐᓂᒃ 
ᑐᑭᒧᐊᒃᑎᑦᑎᓚᐅᖅᑐᑦ ᖃᓄᖅ ᐸᐅᒃᑑᑎᒃᑯᑦ ᑲᔪᓯᔪᒥᒃ 
ᐱᕙᓪᓕᐊᑎᑦᑎᓂᖏᑦ ᐃᓗᓂᖏᓐᓂᒃ ᓄᓇᓕᖕᓂᑦ ᐃᓄᖕᓄᑦ 
ᒪᓕᒐᓕᕆᓂᕐᒧᑦ ᐊᒻᒪᓗ ᐃᖃᖅᑐᐃᔪᓕᕆᓂᕐᒧᑦ ᐱᓕᕆᔾᔪᑕᐅᔪᑦ. 
ᐃᓚᐅᔪᑦ ᐅᖃᖃᑎᒌᒍᑎᖃᓚᐅᖅᑐᑦ ᐱᕙᓪᓕᐊᑎᑕᐅᓂᖓᓂᒃ 
ᐃᓄᖕᓄᑦ ᐃᖃᖅᑐᐃᔪᓕᕆᓂᖅ ᖃᕆᓴᐅᔭᒃᑯᑦ ᑐᖅᑯᖅᓯᕕᒃ, 
ᐊᒻᒪᓗ ᓯᕗᓂᒃᓴᑦᑎᓐᓂ ᐃᓂᒃᓴᖅ ᑕᐃᑲᓂ ᐅᓂᒃᑳᑦ, ᐃᑲᔫᑎᑦ, 
ᐅᖃᖃᑎᒌᒍᑎᑦ, ᐊᒻᒪᓗ ᓴᓇᖑᐊᖅᓯᒪᔪᑦ ᐱᓯᒪᓪᓗᑎᒃ ᐃᓄᐃᑦ 
ᐃᖅᑲᖅᑐᐃᔪᓕᕆᓂᖓᓄᑦ ᐊᑐᖅᑕᐅᒃᑲᓐᓂᕈᓐᓇᖅᓯᑎᓪᓗᒋᑦ 
ᐊᒻᒪᓗ ᑐᓂᓗᒋᑦ ᑭᒃᑯᑐᐃᓐᓇᐃᑦ ᐊᑐᕈᓐᓇᕐᓂᐊᕐᒪᔾᔪᒃ. 
ᐅᓇ ᓴᓇᔭᐅᓂᖓ ᒫᓐᓇᐅᔪᖅ ᐱᕙᓪᓕᐊᑎᐊᖅᑐᖅ ᐊᒻᒪᓗ 
ᓂᕆᐅᓇᐅᖅᑐᖅ ᐱᒋᐊᖅᑎᑕᐅᓛᖅᑐᖅ 2027-ᒥ. ᑲᑎᒪᓃᑦ 
ᐃᓚᖃᓚᐅᖅᑐᑦ ᐃᓄᒃᑎᑐᑦ ᐱᓐᖑᐊᖅᑐᖃᖅᖢᓂ ᐊᒻᒪᓗ 
ᓂᕿᓪᓚᑖᓂᒃ ᓂᕆᓪᓗᑎᒃ, ᐊᒻᒪᓗ ᓄᓇᖃᑎᒌᑦ ᖃᓄᑐᐃᓐᓇᖅ 
ᐅᑭᐅᖃᖅᑐᖅ ᑐᓐᖓᓱᒃᑎᓚᐅᖅᑕᕗᑦ ᐃᓚᐅᖁᓪᓗᒋᑦ 
ᐅᖃᖃᑎᒌᒃᑐᓂ ᐊᒻᒪᓗ ᖃᓄᐃᓕᐅᕈᑕᐅᔪᓂ.

ᐸᐅᒃᑑᑎᒃᑯᑦ ᐸᕐᓇᐃᓯᒪᔪᑦ ᐃᓂᖃᖅᑎᑦᑎᓗᑎᒃ 
ᐱᓕᕆᖃᑎᒌᒍᑎᒃᓴᒃᑲᓐᓂᕐᓄᑦ ᓄᓇᓕᖅᐸᐅᔭᓂ ᐊᒻᒪᓗ 
ᓄᓇᓕᖕᓂ ᑕᒪᐃᓐᓂ ᐃᓄᐃᑦ ᓄᓇᖓᑦ ᓴᕿᑦᑎᓗᑎᒃ 
ᐱᕕᖃᖅᑎᑦᑎᓂᕐᒧᑦ ᑐᓴᖅᑎᑦᑎᓗᑎᒃ ᖃᐅᔨᒪᔭᕐᒥᖕᓂᒃ ᐊᒻᒪᓗ 
ᑕᐅᑦᑐᕆᔭᕐᒥᖕᓂᒃ ᑖᒃᑯᓄᖓ ᐱᒻᒪᕆᐅᔪᑦ ᐅᖃᐅᓯᒃᓴᓄᑦ. ᐅᑯᐊ 
ᐱᓕᕆᖃᑕᐅᔪᒪᔪᑦ ᓯᕗᓂᒃᓴᑦᑎᓐᓂ ᐅᖃᖃᑎᒌᒍᑕᐅᓗᓂ 
ᑲᔪᖏᖅᓴᔭᐅᕗᑦ ᐅᕗᖓ ᑎᑎᕋᕐᓗᑎᒃ policy@pauktuutit.
ca.

ᐃᓄᐃᑦ ᕿᑐᕐᖓᒃᓴᖃᖅᑐᑦ-ᓄᑕᕋᓛᖃᖅᑐᑦ ᐃᓘᓯᖏᑦ ᐊᒻᒪᓗ ᐱᐅᓯᑐᖃᖏᓐᓄᑦ ᐊᑦᑕᕐᓇᓐᖏᑦᑐᑦ ᑲᑎᒪᐅᑕᐅᔪᑦ

13ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᐅᓂᑉᑲᐅᓯᕗᑦ | Unipkausivut 
| Our Stories: ᑐᓵᔭᒃᓴᑦ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᓪᓗ 
ᓇᓕᖃᕇᒃᑎᑕᐅᓐᖏᓐᓂᖅ

ᑕᐃᑲᓂ ᒪᐃ 20, ᐸᒃᐅᒃᑑᑎᒃᑯᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 
ᐃᓂᖃᖅᑎᑦᑎᓚᐅᖅᑐᑦ ᐊᑕᐅᓯᕐᒥᒃ ᐅᓪᓗᒥᒃ ᓈᓚᒃᖢᑎᒃ 
ᐊᒻᒪᓗ ᑐᓴᖅᑎᑦᑎᓪᓗᑎᒃ ᐊᑐᖅᓯᒪᔭᕐᒥᖕᓂᒃ ᑲᓇᑕᐅᑉ 
ᑕᑯᔭᒐᖃᕐᕕᖓᓂ ᓄᓇᒥᐅᑕᓂᒃ ᐊᐅᓪᓗᑎᓚᐅᖅᑐᑦ ᐃᓄᐃᑦ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐃᓚᐃᓐᓈᖅᑕᐅᔪᑦ. 
ᐅᑯᐊ ᖃᕆᓴᐅᔭᒃᑯᑦ ᐃᓕᐅᖃᖅᓯᒪᔪᑦ ᑲᑎᖓᑎᑦᑎᓚᐅᖅᑐᑦ 
ᓄᓇᓕᖕᓂᒃ, ᑭᒡᒐᖅᑐᖅᑎᓂᒃ, ᐊᒻᒪᓗ ᓯᕗᓕᐅᖅᑎᓂᒃ 
ᓴᓇᖃᑎᒌᑦ ᐱᕚᓪᓕᖅᑎᑦᑎᓗᑎᒃ ᐃᓄᖕᓂᒃ-ᐱᓯᒪᔪᓂᒃ 
ᐱᒋᐊᕈᑎᑦ ᐅᖃᐅᓯᖃᖅᑐᑦ ᐊᖑᑕᐅᓂᖏᓐᓄᑦ ᐊᕐᓇᐅᑎᖏᓐᓄᑦ 
ᐃᓚᐃᓐᓈᖅᑕᐅᑦᑕᐃᓕᓂᖅ.

ᖃᓄᐃᓕᐅᕈᑕᐅᔪᑦ ᐱᒋᐊᖅᑎᑦᑎᔪᑦ ᐃᑭᐊᕿᕕᒃᑯᑦ 
ᐅᖃᓗᕋᐅᔭᕈᑎᑦ ᐊᒥᓱᑦ ᕿᓂᖅᑐᑦ ᐃᓄᐃᑦ ᑕᐅᑦᑐᖏᓐᓂᒃ 
ᐊᖑᑎᑦ ᐊᕐᓇᐃᓪᓗ ᐃᓚᐃᓐᓈᖅᑕᐅᓐᖏᓂᖅ. ᐃᓚᐅᔪᑦ 
ᐱᓕᕆᖃᑎᒌᓚᐅᖅᑐᑦ ᐊᕕᒃᑐᖅᓯᒪᓪᓗᑎᒃ ᐃᓄᑭᑦᑑᑕᐅᓪᓗᑎᒃ 
ᓈᓚᒃᕕᖃᖅᖢᑎᒃ, ᐱᔭᕇᕋᖓᑕ ᐅᖃᐅᓯᐅᓯᖃᑦᑕᖅᖢᑎᒃ 
ᐊᒻᒪᓗ ᑐᑭᓯᓇᓱᖃᑎᒌᒡᓗᑎᒃ ᑲᑎᒪᔪᑦ ᓴᓇᓯᒪᔪᖅ ᐃᑲᔪᕐᓂᖅ 

ᖃᐅᔨᒪᔭᑎᒍᑦ ᑐᓴᖅᑎᑦᑎᓗᑎᒃ ᐊᒻᒪᓗ ᓄᓇᓕᖕᓂᑦ 
ᑐᓴᕐᓗᑎᒃ ᑲᑎᒪᓚᐅᖅᑐᑦ. ᐅᑯᐊ ᐅᖃᖃᑎᒌᒃᑐᑦ, ᐃᓚᐅᔪᑦ 
ᑐᓴᖅᑎᑦᑎᓚᐅᖅᑐᑦ ᐊᑐᖅᓯᒪᔭᕐᒥᖕᓂᒃ, ᑕᐅᑦᑐᕐᒥᖕᓂᒃ, ᐊᒻᒪᓗ 
ᐃᓱᒪᓕᕈᑎᒃᓴᓂᒃ ᐃᑲᔪᖅᑐᑦ ᑐᓴᐅᒪᑦᑎᐊᕐᓂᐊᕐᒪᑕ ᑕᐃᒪᓐᓇ 
ᓯᕗᓂᒃᓴᒥᖕᓂ ᐋᕿᒃᓯᒪᖃᑦᑕᕐᓗᑎᒃ. 

ᐃᓅᓯᓕᕆᓂᕐᒧᑦ ᐊᒻᒪᓗ 
ᒪᑭᒪᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ

ᐃᒡᓗᓕᕆᓂᖅ ᐊᒻᒪᓗ ᕿᒫᕕᓕᕆᓂᖅ 
ᖃᐅᔨᓴᖅᑕᐅᔪᑦ ᐱᓕᕆᐊᖑᔪᖅ

ᐸᐅᒃᑑᑎᒃᑯᑦ ᐃᓅᓯᓕᕆᓂᕐᒧᑦ ᐊᒻᒪᓗ ᒪᑭᒪᓇᓱᐊᕐᓂᕐᒧᑦ 
ᐱᓕᕆᖃᑎᒌᑦ ᐱᔭᒃᓴᖃᓚᐅᖅᑐᑦ ᐊᒥᓱᓂᒃ ᓴᓇᓪᓗᑎᒃ 
ᑭᖑᓪᓕᕐᒧᑦ ᓱᒃᑲᖅᑕᕐᕕᒃᓴᖓ ᐃᒡᓗᓕᕆᓂᕐᒧᑦ ᐊᒻᒪᓗ 
ᕿᒫᕕᓕᕆᓂᕐᒧᑦ, ᐅᑯᐊᓗ ᐃᓚᐅᑎᑦᑎᔪᑦ ᓄᓇᓕᖕᓂ 
ᑲᑎᒪᖃᑕᐅᓪᓗᑎᒃ ᐱᒋᐊᓛᖅᑐᑦ ᐅᑭᐊᒃᓵᖅ 2026. ᐅᑯᐊ 
ᐱᓕᕆᖃᑎᒌᑦ ᐱᔭᕇᖅᓯᓕᕐᒥᔪᑦ ᐅᓂᒃᑳᒥᒃ ᐱᓯᒪᔪᑦ ᑮᓇᐅᔭᒃᓴᑦ 
ᑭᒡᒐᖅᑐᐃᓂᐊᖅᑐᑦ ᐃᓄᖕᓄᑦ-ᐱᓯᒪᔪᓂᒃ ᐱᒋᐊᕈᑎᑦ ᐅᑯᐊᓗ 
ᐃᑲᔪᖅᑐᑦ ᐃᓄᐃᑦ ᐱᐅᓯᖏᓐᓂᒃ ᐊᒻᒪᓗ ᓄᓇᓕᖏᓐᓂᒃ.

ᐃᒡᓗᖃᕐᓂᕐᒧᑦ ᐱᔪᓐᓇᐅᖃᖅᐳᒍᑦ ᐃᓄᐃᑦ ᓄᓇᖓᓂ 
ᑐᓴᖅᑕᐅᑎᑦᑎᓇᓱᐊᕐᓂᖅ ᑲᔪᓯᔪᖅ. ᖃᐅᔨᓴᕐᓂᖅ 
ᐃᓚᖓ ᐱᔭᕇᖅᑐᖅ, ᐊᒻᒪᓗ ᐊᐅᓪᓗᑎᔪᒍᑦ ᓴᖑᓪᓗᓂ 
ᑭᖑᓪᓕᖅᐹᖅᓯᐅᑎ, ᐃᓄᒃᑎᑑᓕᕐᓗᑎᒃ ᐊᒻᒪᓗ 
ᐅᖃᓕᒫᒐᖑᕐᓗᑎᒃ ᐊᒡᒋᖅᑐᓂᑦ ᐊᕕᒃᑐᖅᓯᒪᔪᑦ ᐅᓂᒃᑳᖏᓐᓂ. 
ᑕᑯᓇᓱᖃᑦᑕᕐᓂᐊᖅᐳᑎᑦ ᐅᖃᓘᑎᕋᓛᖅᓯᐅᑎᑦᑎᒍᑦ 
ᐃᓕᑦᑎᒃᑲᓐᓂᕐᓗᑎᒃ ᑕᒪᑐᒥᖓ ᑖᒃᑯᓂᖓ ᒪᓕᑦᑎᐊᖅᑐᑦ 
ᐱᓕᕆᖃᑎᒌᒍᑎᑦ.

ᐃᖃᓗᐃᑦ ᐃᖃᖅᑐᐃᔪᓕᕆᓂᕐᒧᑦ ᐱᓕᕆᖃᑎᒌᖕᓂᖓ

ᓴᐅᒥᐊᓂ: ᐅᖃᓗᕋᐅᔭᖅᑐᑦ ᐃᑭᐊᕿᕕᒃᑯᑦ ᐱᒋᐊᖅᑐᖅ ᐊᒻᒪᓗ ᐱᔪᓐᓇᐅᑎᖃᕐᓂᖅ 
ᐃᒡᓗᖃᖅᑎᑕᐅᔭᕆᐊᖃᕐᓂᖅ ᐃᖃᓗᖕᓂ

14ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᐸᐅᒃᑑᑎᒃᑯᑦ ᐃᓄᐃᑦ ᐊᕐᓇᐃᑦ ᑲᓇᑕ 
ᐅᐱᒍᓱᒃᐳᑦ ᐃᓕᓴᖅᓯᒐᒥᒃ ᒥᐊᔨ ᓴᐃᒪᓐ 
ᑕᐃᒪᓐᓇᐅᔭᕆᐅᖅᑐᒍᑦ ᐊᒻᒪᓗ ᐊᔪᒥᓇᑦᑎᐊᖅᑐᖅ 
ᑲᓇᑕᐅᑉ ᑭᖕᒧᑦ ᑭᒡᒐᖅᑐᖅᑎᖓ.

ᑕᐃᒪᓗ ᓄᓇᖅᑲᖅᑳᖅᓯᒪᔫᓪᓗᓂ - ᐃᓅᓪᓗᓂ - 
ᐱᔨᑦᑎᕋᖅᖢᓂ ᑖᔅᓱᒥᖓ ᐃᓂᒥᒍᑦ, ᒥᐊᔨ ᓴᐃᒪᓐ 
ᑕᑯᑎᑦᑎᓚᐅᖅᐳᖅ ᓯᕗᓕᐅᖅᑎᑦᑎᐊᕙᐅᔪᖅ, 
ᓴᐱᓕᔮᓐᖏᑦᑐᖅ, ᐊᒻᒪᓗ ᐊᖏᖅᓯᒪᑦᑎᐊᖅᑐᖅ 
ᐱᕚᓪᓕᖅᑎᑦᑎᓗᓂ ᓴᐃᒪᖃᑎᒌᖕᓂᕐᒧᑦ ᐊᒻᒪᓗ 
ᖁᕙᕆᐊᖅᑎᓪᓗᒋᑦ ᓄᓇᖅᑲᖅᑳᖅᓯᒪᔪᑦ ᓂᐱᖏᑦ 
ᑕᒪᐃᓐᓂ ᑲᓇᑕᒥ. ᐊᑐᖅᓯᒪᔭᖓ ᓴᖕᖏᔫᕗᖅ 
ᑕᑯᑎᑦᑎᔪᖅ ᓴᖕᖏᔫᒐᑦᑕ, ᓯᓚᑐᕗᒍᑦ, ᐊᒻᒪᓗ 
ᑕᖁᔪᒪᔭᕗᑦ ᐃᓅᓪᓗᑕ ᐊᕐᓇᐅᓪᓗᑕ.

ᐅᐱᒍᓱᒃᐳᒍᑦ ᑐᓐᖓᓱᒃᑎᓪᓗᒍ ᒥᐊᔨ 
ᐅᖃᓪᓚᒃᑎᐅᓗᓂ 40 ᓇᓪᓕᐅᓐᓂᖅᓯᐅᖅᖢᑕ 
ᓂᕆᑎᑦᑎᓪᓗᑕ, ᐊᒻᒪᓗ ᐅᐱᒍᓱᒃᐳᒍᑦ ᐊᑯᓂᐅᔪᒥᒃ 

ᖁᔭᓐᓇᒦᒃ ᐊᒻᒪᓗ ᐃᓕᓴᕆᔭᕗᑦ ᒥᐊᔨ ᓴᐃᒪᓐ, ᑭᖕ 
ᑭᒡᒐᖅᑐᖅᑎᖓ

ᑲᑎᖓᑎᐊᕐᒪᑦ ᐸᐅᒃᑑᑎᒃᑯᓄᑦ. ᐊᑑᑎᖃᒻᒪᕆᒃᑐᒥᒃ 
ᐃᑲᔪᖅᓯᒪᔪᖅ ᐊᐅᓚᑦᓯᔨᓄᑦ ᑕᐃᒪᖓᓂᑐᖃᖅ, 
ᓯᕗᓕᐅᖅᑎᐅᓂᖓ ᐃᑲᔪᖅᓯᒪᔪᖅ 
ᑐᓴᖅᑕᐅᑎᓪᓗᒋᑦ ᐊᒻᒪᓗ ᐋᕿᑦᑎᐊᖅᖢᒋᑦ 
ᓂᐱᕗᑦ.  

ᐅᓇ ᐳᐃᒍᓇᓐᖏᑦᑐᒥᒃ ᐊᑐᖅᓯᒪᔭᖓ 
ᑲᔪᓯᔪᒥᒃ ᐊᔾᔪᒥᒋᔭᐅᓂᐊᖅᑐᖅ ᐃᓅᓂᐊᖅᑐᓄᑦ 
ᐃᓄᖕᓄᑦ ᐊᕐᓇᓄᑦ ᐊᒻᒪᓗ ᓂᕕᐊᖅᓵᓄᑦ 
ᓯᕗᓕᐅᖅᑎᐅᔪᒪᔪᓄᑦ ᐊᖏᔪᑦᑎᐊᕐᓗᑎᒃ ᐊᒻᒪᓗ 
ᐅᐱᒍᓱᒃᓗᑎᒃ. ᑕᑯᑎᑦᑎᔪᖅ ᐊᔪᕐᓇᓐᖏᑦᑐᖅ 
ᓂᐱᖁᖅᑐᓯᒋᐊᕐᓗᒋᑦ ᓂᐱᕗᑦ ᐊᒻᒪᓗ 
ᓯᕗᓕᐅᖅᑎᐅᓂᖅ ᐃᓵᒃᑕᐅᓯᒪᑦᑎᐊᕐᓗᓂ. 

ᖁᕕᐊᓱᒃᐳᒍᑦ ᑲᔪᓯᑦᑎᐊᖅᑕᖏᓐᓂᒃ ᐊᒻᒪᓗ 
ᐃᒃᐱᒋᑦᑎᐊᕐᓂᐊᖅᑕᕗᑦ ᐊᖁᓯᐊᖏᑦ ᐅᕙᑦᑎᓐᓄᑦ 
- ᐅᓪᓗᒥ ᐊᒻᒪᓗ ᓯᕗᓂᒃᓴᑦᑎᓐᓂ.

ᑕᓕᖅᐱᐊᓂ ᐊᑕᓂᐊᓗᒃ ᒥᐊᔨ ᓴᐃᒪᓐ

15ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᒪᐃ 5 – ᑲᓇᑕᐅᑉ ᐅᓪᓗᐊ 
ᖃᐅᔨᒪᑎᑕᐅᓂᖅ ᐊᓯᐅᖃᔪᓂᒃ 
ᐊᒻᒪᓗ ᐃᓄᐊᖅᑕᐅᓯᒪᔪᓂᒃ 
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ 
ᐊᒻᒪᓗ ᓂᕕᐊᖅᓵᑦ 
 
ᐃᖃᐅᒪᓚᐅᖅᒍᑦ ᓇᒡᓕᒋᔭᑦᑎᓐᓂᒃ ᐊᒻᒪᓗ ᑲᔪᓯᔪᖅ 
ᐱᓕᕆᔭᐅᖁᓪᓗᒋᑦ ᑕᒪᐃᓐᓂᑦ ᒐᕙᒪᒃᑯᓂᑦ ᓄᖃᖅᑎᑕᐅᓗᑎᒃ 
ᖃᓄᕆᑦᑐᑐᐃᓐᓇᐃᑦ ᓄᖃᕈᓐᓇᓐᖏᑦᑐᑦ ᐱᑦᑎᐊᖃᑦᑕᓐᖏᓂᖅ 
ᐃᓄᖕᓂᒃ ᐊᕐᓇᓂᒃ, ᓂᕕᐊᖅᓵᓂᒃ, ᐊᒻᒪᓗ ᓯᐱᓯᒪᔪᓂᒃ ᐃᓄᖕᓂᑦ.

ᐃᓚᒋᓪᓗᒍ ᐊᕐᕌᒍᑕᒫᑦ ᑐᓴᒐᒃᓴᓕᕆᔨᒃᑯᑎᒍᑦ ᑐᓴᖅᑕᐅᔪᒪᓂᖅ, 
ᑐᓂᓯᖃᑦᑕᖅᓯᒪᕗᒍᑦ ᐊᑦᑕᑕᐅᑎᑦ ᐊᓯᐅᖃᔪᓄᑦ 
ᐃᓄᐊᖅᑕᐅᓯᒪᔪᓄᓪᓗ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, 
ᓂᕕᐊᖅᓵᓪᓗ ᐃᖃᐅᒪᔾᔪᑎᒋᓪᓗᒍ ᐊᐅᐸᖅᑐᖅ ᐊᒪᐅᑎ, 
ᑖᒃᑯᐊᓗ ᑭᒡᒐᖅᑐᐃᓂᖅ, ᐃᓕᓐᓂᐊᖅᑎᑦᑎᓂᖅ, ᐊᒻᒪᓗ 
ᑐᓴᐅᒪᔭᐅᓕᖅᑎᑦᑎᓂᖅ ᐱᓕᕆᕆᔭᑦᑎᓐᓂᒃ. 

ᐸᐅᒃᑑᑎᒃᑯᑦ ᑲᔪᓯᔪᒥᒃ ᐊᔭᐅᖅᓯᕗᑦ ᑕᒪᕐᒥᒃ 
ᐊᑐᓕᖅᑎᑕᐅᖁᓪᓗᒋᑦ ᐃᖃᖅᑐᖅᑕᐅᔭᕆᐊᖃᖅᑎᑦᑎᓂᖅ 

ᐊᒻᒪᓗ ᐱᕚᓪᓕᖅᑎᑦᑎᓂᖅ ᐃᓄᖕᓂᑦ-ᐊᐅᓚᑕᐅᔪᓂᒃ 
ᐋᕿᒃᓯᒪᔾᔪᑎᒃᓴᓂᒃ ᑕᒪᐅᓐᓇ ᖃᐅᔨᓴᕐᓂᒃᑯᑦ, ᑭᒡᒐᖅᑐᐃᓂᒃᑯᑦ, 
ᐊᒻᒪᓗ ᐃᓕᓐᓂᐊᖅᑐᓕᕆᓂᒃᑯᑦ ᐊᑦᑕᕐᓇᖅᑐᖃᓐᖏᓪᓗᓂ, 
ᐃᖃᖅᑐᐃᔪᓕᕆᓂᒃᑯᑦ, ᐊᒻᒪᓗ ᓵᑕᒃᓴᐅᓗᑎᒃ. ᐅᖃᓕᒫᕐᓗᒍ 
ᑭᖑᓪᓕᖅᐹᒐ ᐊᑐᐊᒐᖅ ᑲᑎᒪᐅᑎᒃᓴᖅ ᐅᕘᓇ. 

ᑐᓂᓯᓯᒪᕗᒍᑦ ᐃᓕᓐᓂᐊᖅᑎᑦᑎᓂᖅ ᑲᑎᒪᔪᓂ ᐱᓕᕆᐊᕆᓗᒍ 
ᐱᑦᑎᐊᖅᑕᐅᕙᓐᖏᓐᓂᖏᑦ ᐃᓄᐃᑦ ᐊᕐᓇᐃᑦ. ᐅᑯᐊ ᓴᐃᒪᓃᑦ 
ᐃᖃᖅᑐᐃᔪᓕᕆᓂᖅ ᐊᒻᒪᓗ ᐊᐃᑉᐸᕐᒥᑦ ᐋᓐᓂᖅᓯᖅᑕᐅᕙᖕᓂᖅ 
ᐋᕿᒃᑕᐅᔪᓐᓇᕐᕕᖃᕐᓗᓂ ᐃᖅᑲᖅᑐᐃᔪᓕᕆᓂᕐᒥ 
ᖃᐅᔨᒪᔨᒻᒪᕆᒃᑎᒍᑦ ᑐᑭᓯᔭᐅᑦᑎᐊᕐᓂᖅᓴᐅᓂᐊᕐᒪᑦ 
ᐊᒻᒪᓗ ᐃᑲᔪᕐᓗᓂ ᐃᓄᖕᓂᒃ ᑕᒪᑐᒥᖓ ᐊᑐᖅᓯᒪᔪᓂᒃ. 
ᐱᓕᕆᖃᑎᖃᕐᓂᖅ ᒪᒃᑯᒃᑐᓂᒃ ᐊᖑᑎᓂᒃ ᐊᒻᒪᓗ ᓄᑲᑉᐱᐊᕐᓂᒃ 
ᐃᓕᓐᓂᐊᖅᑎᑦᑎᓂᖅ ᑲᑎᒪᔪᓂ ᐃᑲᔫᑎᓚᐅᖅᑐᖅ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐋᓐᓂᖅᓯᖅᑕᐅᕙᖕᓂᖅ 
ᐊᑐᖅᑕᐅᑎᑦᑎᓗᑎᒃ ᐃᓅᓯᑦᑎᐊᕆᖕᓂᕐᒥᒃ ᐃᓚᒌᑦᑎᐊᕈᓯᕐᓂᒃ 
ᐊᒻᒪᓗ ᓵᑕᒃᓴᐅᓂᖅ ᐊᕙᑖᓂᑦ ᒪᒃᑯᒃᑐᑦ ᐊᖑᑎᑦ ᐊᒻᒪᓗ 
ᓄᑲᑉᐱᐊᑦ.

ᐃᓕᓐᓂᐊᖅᑎᑦᑎᔪᓐᓇᖅᑐᒍᑦ ᑲᑎᒪᓗᑕ ᓄᓇᑦᓯᓐᓂ, 
ᐅᖃᕐᕕᒋᑎᒍᑦ ᐅᕘᓇ: policy@pauktuutit.ca. 

ᐸᐅᒃᑑᑎᒃᑯᑦ ᑲᑎᒪᔨᖏᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᓚᐅᔪᑦ ᑭᖕ ᑭᒡᒐᖅᑐᖅᑎᖓ ᒥᐊᔨ ᓴᐃᒪᓐ ᑕᐃᑲᓂ ᐅᓖᑐ ᕼᐋᓪ.

16ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᑐᓴᒐᒃᓴᓕᕆᔨᒃᑯᓂᑦ ᐊᐱᖅᓲᑕᐅᓂᑯᑦ 

ᑐᓴᒐᒃᓴᓕᕆᔨᒃᑯᓂᑦ ᐊᐱᖅᓱᖅᑕᐅᓂᖅ ᐊᑑᑎᖃᖅᑐᖅ ᐃᓚᒋᓪᓗᒍ ᐋᕿᒃᓯᒪᔾᔪᑎᒃᓴᑦ ᑐᓴᐅᑎᓂᕆᓂᕐᒧᑦ ᐸᕐᓇᐅᑎ

ᐅᕝᕙ ᐃᓚᖏᑦ ᒫᓐᓇᓵᖅ ᖃᓄ ᖃᓄᐃᓕᐅᕈᑎᕕᓃᑦ:

ᑐᓴᒐᒃᓴᓕᕆᔨᒃᑯᓂᑦ ᐊᐱᖅᓱᖅᑐᖅ ᒫᒃ ᐸᓚᒃᐳᓐ - 
ᑕᒻᒪᖅᓯᒪᔪᖅᓯᐅᖅᑎᑦ ᑮᓇᐅᔭᓂᒃ ᐅᓂᒃᑳᖓ ᓄᑕᖃᓂᒃ 
ᓱᒃᑯᓴᐃᖃᑦᑕᖅᑐᑦ ᑐᐊᕕᕐᓇᖅᑐᒦᑎᑦᑎᕗᑦ ᓄᓇᕗᒻᒥ.

ᐃᒐᓛᖅ ᐃᓄᒃᑐᑦ ᑕᓚᕖᓴᖅ - ᓯᐱᓯ ᐃᖃᓗᐃᑦ - ᐃᓄᐃᑦ 
ᐃᖃᖅᑐᐃᔪᓕᕆᓂᕐᒧᑦ ᑲᑎᒪᓂᖓᑦ

ᐃᒐᓛᖅ ᐃᓄᒃᑐᑦ ᑕᓚᕖᓴᖅ - ᓯᐱᓯ ᐃᖃᓗᐃᑦ - ᓯᓚᕐᔪᐊᒥ 
ᐊᕐᓇᐃᑦ ᐅᓪᓗᐊ

https://www.aptnnews.ca/national-news/nunavut-needs-to-
accelerate-its-actions-to-protect-vulnerable-children-youth-

auditor-general/

https://www.youtube.com/watch?v=n20-zc2Y3_I

https://www.youtube.com/watch?v=-EmgfsTu5cY

ᐅᕙᒍᑦ ᑕᓚᕖᓴᖅ ᐊᐱᖅᓱᖅᑐᖅ ᓘᓯ ᑐᓗᖔᕐᔪᒃ  - 
MMIWG2SLGBTQQIA+ ᐊᐅᐸᖅᑐᖅ ᐊᖏᔪᖅᑕᖅ ᐅᓪᓗᐊ

ᑕᐅᑐᒍᒃ ᑕᕐᕆᔭᒐᒃᓴᖅ

https://www.cbc.ca/player/play/video/9.7174153

17ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᑕᐅᑐᒍᒃ ᑕᕐᕆᔭᒐᒃᓴᖅ

ᑕᐅᑐᒍᒃ ᑕᕐᕆᔭᒐᒃᓴᖅ ᓇᕿᓪᓗᒍ ᐅᓂᒃᑳᖅᓯᒪᔪᖅ

https://www.cbc.ca/player/play/video/9.7174153
https://www.youtube.com/watch?v=n20-zc2Y3_I
https://www.youtube.com/watch?v=-EmgfsTu5cY
https://www.aptnnews.ca/national-news/nunavut-needs-to-accelerate-its-actions-to-protect-vulnerable-children-youth-auditor-general/


ᐅᕙᒍᑦ ᑕᓚᕖᓴᖅ ᐊᐱᖅᓱᖅᑐᖅ ᓘᓯ ᑐᓗᖔᕐᔪᒃ  - 
MMIWG2SLGBTQQIA+ ᐊᐅᐸᖅᑐᖅ ᐊᖏᔪᖅᑕᖅ ᐅᓪᓗᐊ

ᑕᐅᑐᒍᒃ ᑕᕐᕆᔭᒐᒃᓴᖅ

https://www.youtube.com/watch?v=XhI_zbVsyJk

ᓄᓇᑦᓯᐊᖅ ᑐᓴᒐᒃᓴᑦ ᑎᑎᕋᖅᓯᒪᔪᖅ ᐅᖃᓗᕋᖅᑎᑦᑎᓂᖅ 
ᐃᑭᐊᕿᕕᒃᑯᑦ ᐱᒋᐊᖅᑎᑕᐅᔪᖅ

ᓇᕿᓪᓗᒍ ᐅᓂᒃᑳᖅᓯᒪᔪᖅ

https://nunatsiaq.com/stories/article/pauktuutit-podcast-weaves-
beautiful-tapestry-of-inuit-womens-stories/

ᔫᓐ 9  CKCU 93.1 ᐊᒻᒪᓗ ᐅᕙᒍᑦ ᑕᓚᕖᓴ ᐊᐱᖅᓱᖅᑐᑦ – 
ᐅᖃᓗᕋᖅᑎᑦᑎᓂᖅ ᐃᑭᐊᕿᕕᒃᑯᑦ ᐱᒋᐊᖅᑎᑕᐅᔪᖅ

ᑕᐅᑐᒍᒃ ᑕᕐᕆᔭᒐᒃᓴᖅ

https://www.youtube.com/watch?v=2uRU5hxyYFo&t=2420s

ᐅᓂᑉᑲᐅᓯᕗᑦ | Unipkausivut | Our Stories: 
ᑐᓵᔭᒃᓴᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᓪᓗ 

ᓇᓕᖃᕇᒃᑎᑕᐅᓐᖏᓐᓂᖅ

ᓈᓚᒋᑦᑎ

https://open.spotify.com/show/033jqTiybxqgfJF35RyrG8

18ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

https://www.youtube.com/watch?v=XhI_zbVsyJk
https://nunatsiaq.com/stories/article/pauktuutit-podcast-weaves-beautiful-tapestry-of-inuit-womens-stories/
https://www.youtube.com/watch?v=2uRU5hxyYFo&t=2420s
https://open.spotify.com/show/033jqTiybxqgfJF35RyrG8


ᓂᕆᐅᒋᔭᕗᑦ

ᓅᑉᐸᓪᓕᐊᓗᑕ 2026, ᐸᐅᒃᑑᑎᒃᑯᑦ ᐊᖏᔪᒥᒃ 
ᐊᖏᖅᓯᒪᑦᑎᐊᖅᐳᑦ ᐱᕚᓪᓕᖅᑎᑕᐅᓗᑎᒃ ᐱᔪᓐᓇᐅᑎᑦ, 
ᖃᓄᐃᖏᑦᑎᐊᕐᓂᖅ, ᐊᒻᒪᓗ ᓯᕗᓪᓕᐅᑎᔭᕆᐊᓕᑦ ᑖᒃᑯᓄᖓ 
ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ.

ᑲᑎᒪᔨᑦ ᑲᑎᒪᓗᑎᒃ
ᑭᖑᓪᓕᕐᒥᒃ ᑲᑎᒪᔨ ᑲᑎᒪᓂᐊᖅᑐᑦ ᐱᕙᒌᔭᑦᑎᐊᖅᐸᓪᓕᐊᕗᑦ 
ᔫᓐ 16-ᒥᑦ 17-ᒧᑦ. ᐅᓇ ᑲᑎᖓᓪᓚᑖᕐᓗᑎᒃ ᑲᑎᒪᓂᐊᖅᑐᑦ 
ᐋᑐᕚᒥ ᑕᐃᒪᓗ ᑲᑎᒪᔨᑦ ᐃᓂᖃᕐᓂᐊᖅᑐᑦ 
ᑐᓴᖅᑕᐅᖁᔭᖏᓐᓂᒃ ᐃᓱᒪᓕᐊᕈᑎᓂᒃ, ᐱᕙᓪᓕᐊᔪᑦ 
ᑐᑭᒧᐊᒍᑎᑦ ᐱᐅᓯᑦ, ᐊᒻᒪᓗ ᐸᕐᓇᐃᓂᖅ ᐋᕿᒃᓯᒪᔾᔪᑎᒃᓴᓂᒃ, 
ᐊᒻᒪᓗ ᓴᖕᖏᒃᑎᒋᐊᕐᓗᒋᑦ ᐃᓚᒌᒍᓯᖅᑎᒃ.

ᐱᔭᕇᖅᐸᑦ ᑖᓐᓇ, ᑖᓐᓇᑦᑕᐅᖅ ᐊᕐᕌᒍᑕᒫᖅᓯᐅᑎ ᑲᑎᒪᓂᖅ 
ᐃᓂᓕᐅᖅᓯᒪᕗᖅ ᓯᑎᐱᕆ 15-ᒥᑦ 16-ᒧᑦ ᒪᓐᑐᕆᐊᒥ. 
ᓂᕈᐊᕐᓂᐊᖅᑐᑦ ᑲᑎᒪᔨᒃᓴᓂᒃ ᐃᓐᓄᒋᐊᖃᖅᑐᓂᒃ, 
ᐊᕐᕌᒍᑕᒫᖅᓯᐅᑎᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᑦ, ᐊᒻᒪᓗ ᐊᓯᖏᑦ 
ᑲᑎᒪᐅᑎᒃᓴᐃᑦ ᐅᖃᐅᓯᐅᓂᐊᖅᑐᑦ ᖁᕕᐊᓱᒍᑎᖃᕐᓗᑕᓗ 
ᑲᔪᓯᑦᑎᐊᕐᓂᖓᓂᒃ ᑮᓇᐅᔭᓕᕆᓐᓇᐅᑉ ᐊᕌᒍᐊ 2025-2026 
ᐊᒻᒪᓗ ᐸᕐᓇᐃᓕᕐᒥᓗᑕ ᑭᖑᓪᓕᕐᒧᑦ.

ᐃᓄᒃ ᐊᕐᓇᕆᔭᐅᔪᖅ ᐊᕐᕌᒍᒥ ᐊᒻᒪᓗ 
ᒪᒃᑯᒃᑐᖅ ᐃᓄᒃ ᐊᕐᓇᕆᔭᐅᔪᖅ 
ᐊᕐᕌᒍᒥ
ᑕᐃᒪᓐᓇᐅᖕᒪᑦ, ᐃᓚᒋᔭᖓ ᐊᕐᕌᒍᑕᒫᖅᓯᐅᑎ ᑲᑎᒪᓂᕐᒥ, 
ᑐᓴᖅᑎᑦᑎᓪᓗᑕ ᑭᒃᑯᑦ ᐱᓇᔪᒍᖕᒪᖔᑕ ᐊᕐᕌᒍᑕᒫᑦ ᐃᓄᒃ 
ᐊᕐᓇᕆᔭᐅᔪᖅ ᐊᒻᒪᓗ ᒪᒃᑯᒃᑐᖅ ᐃᓄᒃ ᐊᕐᓇᕆᔭᐅᔪᒧᑦ 
ᐊᕐᕌᒍᒥ. ᖃᐅᔨᓴᖃᑦᑕᕆᑦᑎ ᐅᖃᓘᑎᕋᓛᖅᓯᐅᑎᑦᑎᒍᑦ 
ᓂᕈᐊᒐᒃᓴᖑᖅᑎᑦᑎᓂᐊᖅᑐᒍᑦ. 

ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ 
ᐱᓕᕆᐊᖃᖃᑎᒌᓐᓂᖏᓐᓄᑦ 
ᑲᑎᒪᔨᕋᓛᖅ
ᐃᓂᓕᐅᖅᓯᒪᔪᖅ ᔫᓐ 30, ᐅᓇ ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ 
ᐱᓕᕆᐊᖃᖃᑎᒌᓐᓂᖏᓐᓄᑦ ᑲᑎᒪᔨᕋᓛᖅ ᐊᖓᔪᖅᑳᒍᑏᑦ 
ᑲᑎᒪᓛᖅᑐᑦ ᐃᓂᖃᖅᑎᑕᐅᓗᓂ ᐃᓄᐃᑦ ᑕᐱᕇᑦ ᑲᓇᑕ 
ᑰᒃᔪᐊᕐᒥ. ᐸᐅᒃᑑᑎᒃᑯᑦ ᐊᑯᓂᒍᓱᒃᑐᑦ ᐃᓚᐅᓂᐊᕋᒥᒃ ᑕᐃᑲᓂ 
ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᐅᖃᑕᐅᒐᒥᒃ. ᐅᓇ ᑲᓇᑕᒥ-
ᐱᓯᒪᔪᖅ, ᐳᖅᑐᓛᖅ ᑲᑎᒪᐅᑎᓂ ᑲᑎᖓᑎᑦᑎᕙᒃᑐᑦ ᑲᓇᑕᐅᑉ 
ᓯᕗᓕᐅᖅᑎᕐᔪᐊᖓᓂᒃ ᐊᒻᒪᓗ ᒐᕙᒪᑐᖃᒃᑯᑦ ᒥᓂᔅᑕᐃᑦ 
ᑲᑎᒪᔨᖏᓐᓂᒃ ᓂᕈᐊᖅᑕᐅᓯᒪᔪᓪᓗ ᐃᓄᐃᑦ ᓯᕗᓕᐅᖅᑎᑦ 
ᑕᒪᐃᓐᓂᑦ ᐃᓄᐃᑦ ᓄᓇᓐᖓᑦ.

ᒐᕙᒪᑐᖃᒃᑯᑦ | ᑲᓇᑕᒥ 
ᐊᕕᒃᑐᖅᓯᒪᔪᑦ | ᑎᐅᓕᑐᐊᓕᔅ 
ᒥᓂᔅᑕᖏᑦ ᐱᔭᒃᓴᖃᖅᑐᑦ ᐊᕐᓇᓄᑦ 
ᐊᒻᒪᓗ ᓄᓇᖅᑲᖅᑳᖅᓯᒪᔪᓄᑦ 
ᓯᕗᓕᐅᖅᑎᖏᑦ ᑲᑎᒪᔪᑦ
ᕿᑎᐊᓂ ᔪᓚᐃ, ᐸᐅᒃᑑᑎᒃᑯᑦ ᐱᓕᕆᖃᑕᐅᓂᐊᖅᑐᑦ 
ᒐᕙᒪᑐᖃᒃᑯᑦ, ᑲᓇᑕᒥ ᐊᕕᒃᑐᖅᓯᒪᔪᑦ ᐊᒻᒪᓗ ᑎᐅᓕᑐᐊᓕᔅ 
ᒥᓂᔅᑕᖏᑦ ᐱᔭᒃᓴᖃᖅᑐᑦ ᐊᕐᓇᓄᑦ ᐊᒻᒪᓗ ᓄᓇᖅᑲᖅᑳᖅᓯᒪᔪᑦ 
ᓯᕗᓕᐅᖅᑎᓄᑦ ᐊᒻᒪᓗ ᑭᒡᒐᖅᑐᖅᑎᓄᑦ ᓅ ᐳᓚᓐᔅᕕᒃᒥ 
ᐊᐅᓚᑦᓯᕕᖓ ᐊᕐᓇᐃᑦ ᐃᓚᐃᓐᓈᖅᑕᐅᒋᐊᖃᓐᖏᓂᖏᓐᓄᑦ.

ᐅᓇ ᑲᑎᒪᓂᖅ ᐃᒡᓯᕙᐅᑕᖃᓚᐅᖅᑐᖅ ᒥᓂᔅᑕ ᐅᓕᓯ ᕙᓪᑎᔾ, 
ᑲᓇᑕ ᒥᓂᔅᑕᖓ ᐊᕐᓇᓄᑦ ᐊᒻᒪᓗ ᐊᖑᑎᐅᓂᖏᓐᓄᑦ 
ᐊᕐᓇᐅᓂᖏᓐᓄᑦ ᐃᓚᐃᓐᓈᖅᑕᐅᑦᑕᐃᓕᑎᑦᑎᓂᖅ. ᐅᑯᐊ 
ᑲᓇᑕᒥ ᐊᕕᒃᑐᖅᓯᒪᔪᑦ ᐃᓂᖃᖅᑎᑦᑎᓚᐅᖅᑐᑦ ᐊᖅᒪᓗ ᓅ 
ᐳᓚᓐᔅᕕᒃ ᑭᒡᒐᖅᑐᖅᑎᖓᓪᓗ ᒥᓂᔅᑕ ᓘᒃᑖᖅ ᓕᓐ ᓴᓐᑖᓪ ᐳᑐᐆ, 
ᒥᓂᔅᑕ ᐱᔭᒃᓴᖃᖅᑐᖅ ᐊᕐᓇᐃᑦ ᐃᓚᐃᓐᓈᖅᑕᐅᖁᓇᒋᑦ.

ᐅᑯᐊ ᐊᕐᕌᒍᑕᒫᑦ ᑲᑎᒪᖃᑦᑕᖅᑐᑦ ᒐᕙᒪᑐᖃᒃᑯᑦ ᐊᒻᒪᓗ 
ᑲᓇᑕᒥ ᐊᕕᒃᑐᖅᓯᒪᔪᑦ, ᑲᓇᑕᒥ ᓄᓇᖅᑲᖅᑳᖅᓯᒪᔪᑦ 
ᓯᕗᓕᐅᖅᑎᑦ ᐊᒻᒪᓗ ᑭᒡᒐᖅᑐᖅᑎᑦ ᐅᖃᖃᑎᒌᒍᑎᒋᓪᓗᒋᑦ 
ᐊᑦᑕᕐᓇᖅᑐᑦ ᐱᔾᔪᑕᐅᔪᑦ, ᐊᖑᑎᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐃᓚᐃᓐᓈᖅᑕᐅᓂᖅ, ᐊᒻᒪᓗ ᑲᑐᑎᓂᐊᖅᑕᓄᑦ ᐊᖏᕈᑎᑦ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ - ᐱᓯᒪᔪᑦ 
ᐋᓐᓂᖅᓯᖅᑕᐅᖃᑦᑕᕐᓂᕐᒧᑦ ᓄᖃᖅᑎᑦᑎᔾᔪᑕᐅᔪᓐᓇᖅᑐᑦ.

ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ 
ᑲᑎᒪᔨᖏᑦ ᐊᕐᕌᒍᑕᒫᖅᓯᐅᑎ 
ᑲᑎᒪᓂᖓᑦ
ᐸᐅᒃᑑᑎᒃᑯᑦ ᖁᕕᐊᓱᒃᐳᑦ ᐃᓚᐅᓂᐊᕋᒥᒃ 15-ᖓ ᐃᓄᐃᑦ 
ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᓐᓂ ᐊᕐᕌᒍᑕᒫᖅᓯᐅᑎᓄᑦ 
ᑲᑎᒪᑎᓪᓗᒋᑦ, ᐃᓂᓕᐅᖅᓯᒪᔪᑦ ᔪᓚᐃ 22 ᑎᑭᓪᓗᒍ ᔪᓚᐃ 
25, 2026, ᐃᖃᓗᖕᓂ, ᓄᓇᕗᑦ. ᐃᓂᖃᖅᑎᑦᑎᓂᐊᖅᑐᑦ 
ᓄᓇᕗᑦ ᑐᓐᖓᕕᒃ ᑎᒥᖓ, ᑎᓴᒪᓄᑦ-ᐅᓪᓗᓄᑦ ᑲᑎᒪᓗᑎᒃ 
ᐃᓚᐅᑎᑦᑎᓂᐊᖅᑐᑦ ᐅᖓᑖᓂ 200 ᑲᑎᒪᔭᖅᑐᖅᑎᑕᐅᔪᑦ 
ᑭᒡᒐᖅᑐᐃᔪᑦ ᐊᓛᔅᑲ, ᑲᓇᑕ, ᑲᓛᑦᖡᑦ ᓄᓇᖓ, ᐊᒻᒪᓗ ᓱᑳᑦᑲ.

ᐅᓇ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦᑕ 
ᐃᒡᓯᕙᐅᑕᖓ ᑐᓂᓯᓂᐊᖅᑐᖅ ᐃᒡᓯᕙᐅᑕᕐᒥᓂᒃ ᑲᓛᑦᖡᑦ 
ᓄᓇᖓ ᑲᓇᑕᒧᑦ, ᐃᓱᓕᑦᑎᔪᖅ ᓴᐃᕗᓛ ᐅᓪᔅᕕ 
ᑲᑎᒪᓂᐅᓂᖓ ᐊᒻᒪᓗ ᐊᖏᖅᓯᕗᖅ ᓄᑖᒧᑦ ᑲᓇᑕ ᐃᓄᐃᑦ 
ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᓐᓄᑦ ᐃᒡᓯᕙᐅᑕᕐᒥᒃ.

19ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

19



pauktuutit.ca

ᑭᒃᑰᕕᑕ

ᐸᐅᒃᑑᑎᒃᑯᑦ ᑲᓇᑕᒥ ᑭᒡᒐᖅᑐᐃᔪᑦ 
ᐊᐅᓚᑦᓯᔨᐅᓪᓗᑎᒃ ᐃᓄᖕᓂᒃ 
ᐊᕐᓇᓂᒃ, ᓂᕕᐊᖅᓵᓂᒃ ᐊᒻᒪᓗ 
ᐊᖑᑕᐅᔭᕆᐊᖃᖅᑐᕆᔪᓂᒃ 

ᐊᕐᓇᐅᔭᕆᐊᖃᖅᑐᕆᔪᓂᒃ ᐃᓄᖕᓂᒃ 
ᑲᓇᑕᒥᐅᓂᒃ. ᐱᕚᓪᓕᖅᑎᑦᑎᒐᓱᐊᖅᐳᒍᑦ 
ᖃᐅᔨᒪᔭᐅᒋᐊᓕᖕᓂᒃ ᑭᓐᖒᒪᒋᔭᖏᓐᓄᑦ, 
ᑕᐱᕆᓗᒋᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ 
ᐊᒻᒪᓗ ᐃᓅᓯᖏᑦ ᐱᐅᓯᕚᓪᓕᖁᓪᓗᒋᑦ, 
ᐊᒻᒪᓗ ᑲᔪᖏᓴᕐᓗᒋᑦ ᐃᓚᐅᖁᓪᓗᒋᑦ 
ᓄᓇᓕᖕᓂ, ᐊᕕᒃᑐᖅᓯᒪᔪᓂᒃ ᐊᒻᒪᓗ 

ᐃᓅᓯᕆᔭᐅᔪᓂᒃ ᑲᓇᑕᒥ.

ᐅᖃᕐᕕᒋᑎᒍᑦ

Pauktuutit.ca 
info@pauktuutit.ca 

350 Sparks St., ᐃᒡᓗᕈᓯᖅ 805 
ᐋᑐᕚ, ᐋᓐᑎᐅᕆᐅ K1N 7B7 
613-238-3977 ᐅᕝᕙᓘᓐᓃᑦ  

800-667-0749

ᓱᓕᖅᐱᑖ ᑐᓴᒐᒃᓴᑦ ᑖᒃᑯᓇᖓᑦ 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᓱᓕᖅᐱᑕ  ᑐᑭᖃᖅᑐᖅ ‘what 
we are doing’.

ᓱᓕᖅᐱᑕ ᐅᓇ ᐃᓄᐃᑦ ᐊᕐᕌᒍᐊᓂ 
ᑐᓴᒐᒃᓴᓕᐊᑦ ᑐᓂᓯᓯᒪᕙᒃᑐᖅ 

ᖃᓄᐃᓕᖓᓕᕐᒪᖔᑦᑕ 
ᐃᖅᑲᓇᐃᔭᖅᑕᑦᑎᒍᑦ ᐊᒻᒪᓗ 
ᑭᓱᑐᐃᓐᓇᕐᓂᒃ ᐊᒡᒋᖅᑐᓂᒃ.

ᐃᓄᐃᑦ ᐊᕐᓇᐃᑦ 
ᐅᔭᕋᒃᑕᖅᑐᓂ ᑲᒻᐸᓂᑦ
ᑕᐃᒪᓗ ᑲᓇᑕ ᓅᑉᐸᓪᓕᐊᕗᖅ ᓄᑖᖑᕆᐊᖅᖢᒍ 
ᓄᓇᖃᖅᑐᓕᒫᑦ-ᐋᕿᒃᓱᕈᑎᕙᓪᓕᐊᓇᓱᒃᖢᒋᑦ, 
ᐸᐅᒃᑑᑎᒃᑯᑦ ᑐᓴᖅᑕᐅᔪᒪᕗᑦ ᑕᐃᒫᖑᖕᒪᑦ 
ᐅᖃᐅᓯᐅᕙᓐᐊᖏᑦᑎᐊᖅᑐᑦ ᐊᒃᑐᐃᓂᖏᑦ 
ᑐᒃᓯᕋᖅᑕᐅᔪᑦ ᐊᖏᔪᑦ ᓴᓇᔭᐅᔪᒪᔪᑦ ᐃᓄᖕᓄᑦ 
ᓄᓇᖃᖅᑐᑦ ᐅᖓᓯᒃᑐᓂ ᓄᓇᓕᖕᓂ. ᐃᓄᐃᑦ 
ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᓯᐱᓯᒪᔪᑦ ᐃᓄᐃᑦ 
ᐊᑦᑕᕐᓇᖅᑐᒦᓕᖅᐸᓪᓕᐊᔪᑦ ᐸᒡᕕᓴᒃᑕᐅᖃᑦᑕᖅᖢᑎᒃ 
ᐊᒻᒪᓗ ᖁᓄᔪᕐᓂᐊᖅᑕᐅᓂᒃᑯᑦ ᐃᖅᑲᓇᐃᔭᖅᖢᑎᒃ 
ᐃᓗᐊᓂ ᐊᒻᒪᓗ ᓯᓚᑖᓂ ᐅᖓᓯᒃᑐᓂ ᐊᖏᔪᓂᒃ 
ᓴᓇᕕᐅᔪᓂ ᐊᒻᒪᓗ ᐃᖅᑲᓇᐃᔭᕐᕕᐅᔪᑦ ᐃᓂᖏᓐᓂ. 

ᒫᓐᓇᐅᓵᖅᑐᖅ ᐅᖃᓕᒫᒐᓕᐊᖅᐳᑦ, “ᐊᒃᑐᖅᑕᐅᔪᑦ 
ᐅᔭᕋᒃᓯᐅᖅᑐᓂᑦ: ᐃᖅᑲᓇᐃᔮᖅ ᐊᒻᒪᓗ 
ᐊᖑᑎᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᓪᓗᑎᒃ 
ᐋᓐᓂᖅᓯᕆᖃᑦᑕᕐᓂᖅ,” ᓇᓗᓇᐃᑦᑎᐊᖅᓯᒪᕗᑦ 
ᐊᒃᓱᕈᓐᓇᖅᑐᒻᒪᕆᖕᒥᒃ ᐱᓕᕆᐊᕆᓇᓱᒋᐊᓕᒃ 
ᒪᑭᒪᓇᓱᐊᕈᑎᒃᑯᑦ ᐃᓚᐃᓐᓈᖅᑕᐅᓂᖅ 
ᐃᖅᑲᓇᐃᔭᕐᕕᐅᑉ ᐃᓗᐊᓂ. 

ᐊᒥᓱᑦ ᐊᕐᓇᐃᑦ ᐊᑑᑎᖃᖅᐳᑦ ᐅᔭᕋᕐᓯᐅᕐᕕᖕᓂ 
ᐃᖅᑲᓇᐃᔮᖃᖅᖢᑎᒃ ᑕᐃᒪᓗ ᑮᓇᐅᔭᓕᐅᕈᑎᒋᓪᓗᒋᑦ 
ᐊᒻᒪᓗ ᐃᓚᒥᖕᓄᑦ ᐃᑲᔪᕈᑎᒋᓪᓗᒋᑦ ᐊᒻᒪᓗ 
ᐊᑦᑕᕐᓇᖅᑐᒦᑎᑕᐅᒋᐊᖃᓐᖏᓚᑦ ᐊᒻᒪᓗ 
ᐃᑲᔪᖅᑕᐅᑦᑎᐊᕆᐊᖃᖅᐳᑦ.

20ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

